
ᐅᔾᔨᖅᓱᖅᑕ ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᑦ 
− ᐊᐃᑦᑑᑎᓄᑦ ᐃᑲᔫᑎᓄᓪᓗ ᐊᑐᐊᒐᖅ − 

 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑲᒪᒋᔭᖃᖅᑐᑦ ᑐᓂᐅᖅᑲᐃᓂᕐᓂ ᓂᐅᕕᐊᒃᓴᖃᕐᓂᕐᓂᒃᓗ 

ᐃᒥᐊᓗᖕᓂᒃ ᓄᓇᕗᓕᒫᒥ. ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓕᕆᖃᑎᖃᕐᒥᔪᑦ ᐱᓕᕆᕕᖕᓂᑦ 
ᓂᐅᕕᐊᒃᓴᖃᕐᓗᑎᒃ ᓱᕐᕋᖕᓇᖅᑐᑦ ᐱᖁᑎᖏᓐᓂᒃ ᖃᕆᑕᐅᔭᒃᑯᑦ. ᐱᔭᕗᑦ ᐃᖅᑲᓇᐃᔮᕗᑦ ᓄᓇᕘᑉ ᓂᐅᕕᕐᕕᖓ ᐃᒥᐊᓗᖕᓄᑦ 

ᓱᕐᕋᖕᓇᖅᑐᓄᓪᓗ ᐱᕐᔪᐊᕆᓪᓗᒍ. ᐃᓚᒋᓪᓗᓂᐅᒃ ᐃᖅᑲᓇᐃᔮᑦᑕ, ᐃᑲᔪᕐᓗᑕᓗ ᒥᒃᖠᒋᐊᖅᑎᓪᓗᒍ ᐋᓐᓂᕈᑎᐅᕙᒃᑐᓂ ᑖᒃᑯᓇᙵᑦ 
ᐱᖁᑎᓂᒃ ᐱᑎᑦᑎᔪᓐᓇᖅᑐᓂᑦ, ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᑲᔪᖅᓱᐃᑦᑎᐊᖅᑐᑦ 

ᖁᕝᕙᕆᐊᖅᑎᑦᑎᓪᓗᑎᒃᓗ ᑐᓴᖅᑎᑦᑎᓂᕐᓅᖓᔪᓂᒃ ᑲᒪᑦᑎᐊᕐᓗᑎᒃ ᐱᖃᑦᑕᕐᓂᕐᒥᒃ ᐃᒥᐊᓗᖕᓂᑦ ᓱᕐᕋᖕᓇᖅᑐᓂᒃᓗ ᐃᓐᓇᕐᓄᑦ.  

 
ᐊᑐᐊᒐᕐᒥ ᑎᑎᕋᖅᓯᒪᔪᑦ 

ᓄᓇᕘᑉ ᐃᓄᖕᓄᑦ ᓂᐅᕕᐊᒃᓴᖃᖅᑎᐅᓪᓗᑕ ᑐᓂᓯᔨᐅᓪᓗᑕᓗ ᐃᒥᐊᓗᖕᓂᒃ ᓱᕋᖕᓇᖅᑐᓂᒃᓗ, ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 
ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᑲᔪᖅᓱᖅᑐᑦ ᓴᓇᔭᐅᓂᖓᓂᒃ ᐊᒥᖅᑳᕈᑎᖃᕐᓂᕐᒥᒃᓗ ᑐᓴᖅᑎᑦᑎᔾᔪᑎᓂᒃ ᓇᓗᓇᐃᔭᐅᑎᓂᒃᓗ 
ᑎᓕᐅᕆᔪᓂᒃ ᖃᓄᐃᙱᑦᑎᐊᕐᓗᓂ ᐱᔭᐅᖔᕈᓐᓇᖅᑐᓂᒃ ᑲᒪᒋᔭᖃᑦᑎᐊᕐᓗᓂᓗ ᐊᑐᕆᐊᕈᑎᒃᓴᓅᖓᔪᓂᒃ ᐱᖃᑦᑕᕐᓗᓂ ᐃᒥᐊᓗᖕᓂᒃ 
ᓱᕐᕋᖕᓇᖅᑐᓂᒃᓗ ᐃᓐᓇᕐᓄᑦ. 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑖᔅᓱᒥᖓ ᑐᓴᖅᑎᑦᑎᔾᔪᑎᖃᓲᑦ ᓯᓚᑐᓂᖅᓴᒃᑯᑦ ᐅᔾᔨᖅᓱᖅᑕ / 
ᐅᔾᔨᖅᓱᓚᐅᖅᑕ  ᑐᕌᒐᕆᔭᕐᒥ. ᒪᑐᐃᕈᑎᐅᓪᓗᓂ ᐃᓚᖓ ᑖᔅᓱᒪ ᑐᕌᒐᕆᔭᐅᑉ, ᐅᔾᔨᖅᓱᖅᑕ ᓄᓇᓕᖕᓂ ᐱᓕᕆᐊᕆᕙᓪᓕᐊᔪᒪᔭᖏᓐᓂ 
ᐊᐃᑦᑑᑎᓄᑦ ᐃᑲᔫᑎᓄᓪᓗ ᐊᑐᐊᒐᖅ ᐱᓕᕆᐊᒃᓴᒥ ᐃᓚᐅᑎᑦᑎᔪᑦ ᐃᑲᔪᖅᓱᕐᖢᑎᒃᓗ ᑲᑐᔾᔨᖃᑎᒌᓂᑦ ᑐᓴᖅᑎᑦᑎᓂᕐᓂ, 
ᖃᓄᐃᓕᐅᕈᑎᓂᑦ, ᐱᓕᕆᐊᒃᓴᓂᒃᓗ ᓄᓇᓕᑦᑎᓐᓂ ᐃᓕᓐᓂᐊᖅᑎᑦᑎᔪᓂᒃ ᓄᓇᕗᒻᒥᐅᓂᑦ ᐱᓪᓗᒍ ᑲᒪᒋᔭᖃᑦᑎᐊᕐᓗᓂ ᐊᑐᕐᓂᖅ 
ᐃᒥᐊᓗᖕᓂᒃ ᓱᕐᕋᖕᓇᖅᑐᓂᒃᓗ, ᐃᓚᐅᓪᓗᑎᒃ ᐱᕕᒃᓴᓅᖓᔪᓄᑦ ᐃᒥᖃᑦᑕᕈᓐᓃᕐᓂᕐᒧᑦ ᓱᕐᕋᖕᓇᖅᑐᖅᑐᖃᑦᑕᕈᓐᓃᕐᓂᕐᒧᓪᓗ.  

 
ᐱᔾᔪᑎᖓ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑕ ᐅᔾᔨᖅᓱᖅᑕ / ᐅᔾᔨᖅᓱᓚᐅᖅᑕ ᑐᕌᒐᕆᔭᖅ ᑎᓕᐅᕆᔪᖅ 
ᓄᓇᕗᒻᒥᐅᓂᑦ ᐃᓱᒪᒋᔭᖃᖃᑦᑕᕐᓗᑎᒃ ᐊᒃᑐᐃᔾᔪᑎᖏᓐᓂᒃ ᐃᒥᐊᓗᑦ ᓱᕐᕋᖕᓇᖅᑐᓪᓗ, ᐃᓚᐅᓗᓂ ᖃᓄᖅ ᓇᖕᒥᓂᖅ ᐱᔭᖏᓐᓂ 
ᐊᒃᑐᐃᔪᓐᓇᖅᑐᑦ ᐱᖃᓐᓇᕆᔭᖏᓐᓂ, ᖃᑕᙳᑎᖏᓐᓂ, ᓄᓇᓕᖓᓂᒃᓗ. ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᑦ ᐃᓕᑕᖅᓯᓯᒪᔪᑦ ᓄᓇᓕᖕᓂ ᑲᑐᔾᔨᖃᑎᒌᑦ ᐱᓪᓚᕆᐅᔪᒥᒃ ᐱᓕᕆᐊᒃᓴᖃᓲᑦ ᐱᔪᒪᓕᖅᑎᑦᑎᓂᕐᒥᒃ ᖃᓄᐃᙱᑦᑎᐊᕐᓗᓂ 
ᐃᓕᖅᑯᓯᕐᓂᒃ, ᐃᑲᔪᖅᓱᕈᓐᓇᖅᑐᓪᓗ ᐅᔾᔨᖅᓱᖅᑕ / ᐅᔾᔨᖅᓱᓚᐅᖅᑕ  ᑐᕌᒐᕆᔭᕐᒥ ᐊᑑᑎᖃᑦᑎᐊᖅᑐᒃᑯᑦ ᐊᑐᖅᑎᑦᑎᓂᒃᑯᑦ 
ᑲᒪᑦᑎᐊᕐᓗᑎᒃ ᐊᑐᕐᓂᕐᒥᒃ ᑐᓴᖅᑎᑦᑎᓂᕐᓂ ᐊᒃᑑᑎᑎᑦᑎᓲᓂᒃ, ᐃᓱᒪᒃᓴᖅᓯᐅᕈᓐᓇᑦᑎᐊᕐᓗᓂ ᓄᓇᓕᖕᒨᖓᔪᓄᓪᓗ ᐊᑐᒐᒃᓴᓂᒃ.  

ᑖᓐᓇ ᐊᑐᐊᒐᖅ ᐋᖅᑭᒃᓯᓯᒪᔪᖅ ᐃᓗᓕᓪᓗᐊᑕᖏᓐᓂᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑕ ᐅᔾᔨᖅᓱᖅᑕ 
ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᑦ ᐊᐃᑦᑑᑎᓄᑦ ᐃᑲᔫᑎᓄᓪᓗ ᐱᓕᕆᐊᒃᓴᒥᑦ. ᑕᐃᑰᓇ ᓄᓇᓕᖕᓂ ᐱᓕᕆᐊᖑᕙᓪᓕᐊᔪᒪᔪᑦ 
ᐱᓕᕆᐊᒃᓴᖅ, ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᑎᑦᑎᕙᒃᖢᑎᒃ ᑮᓇᐅᔭᓄᑦ ᐃᑲᔪᕐᓂᕐᒥᒃ 
ᐱᖃᑕᐅᔪᓐᓇᕈᑎᖃᖅᑐᓄᑦ ᑲᑐᔾᔨᖃᑎᒌᓄᑦ ᐃᑲᔪᕐᓗᑎᒋᑦ ᐋᖅᑭᒃᓯᒪᓂᒃᓴᖓᓂᒃ, ᐊᑐᖅᑎᑦᑎᔾᔪᑎᓂᒃ, ᖁᕝᕙᕆᐊᖅᑎᑦᑎᔾᔪᑎᖏᓐᓂᒃᓗ 
ᑐᓴᖅᑎᑦᑎᔾᔪᑎᓂᒃ, ᖃᓄᐃᓕᐅᕈᑎᓂᒃ, ᓇᓗᓇᐃᔭᐅᑎᓂᒃᓗ ᒪᓕᑦᑎᐊᖅᑐᓂᒃ ᐅᔾᔨᖅᓱᖅᑕ / ᐅᔾᔨᖅᓱᓚᐅᖅᑕ ᑐᕌᒐᕆᔭᖓᓂᒃ ᐊᒻᒪ 
ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᖅᑲᓇᐃᔮᕐᔪᐊᕆᓂᖅᓴᖓᑕ ᓄᓇᕘᑉ ᐃᓄᖕᓄᑦ ᓂᐅᕕᕐᕕᖓᓄᑦ.  

ᑐᙵᕕᖏᑦ  

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᖅᓯᒪᓂᖃᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑐᙵᕕᖏᓐᓂᑦ: 

ᐱᔨᑦᓯᕐᓂᖅ: ᐱᔨᑦᑎᖃᑦᑕᕐᓂᖅ ᐊᑐᐃᓐᓇᕈᖅᑎᑦᑎᓂᕐᓗ ᓄᓇᓕᖕᓄᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ, ᓄᓇᕗᒻᒥ ᒐᕙᒪᒃᑯᑦ ᐃᓄᖕᓄᑦ ᓂᐅᕕᕐᕕᐅᑎᓪᓗᒍ 
ᑐᓂᓯᔨᐅᓪᓗᓂᓗ ᐃᒥᐊᓗᖕᓂᑦ ᓱᕐᕋᖕᓇᖅᑐᓂᒃᓗ ᐱᖁᑎᖏᓐᓂ, ᑐᓂᓯᒪᑦᑎᐊᖅᑐᑦ ᐃᑲᔪᕐᓂᕐᒧᑦ ᒥᒃᖠᒋᐊᖅᑎᓪᓗᒋᑦ 
ᐋᓐᓂᕈᑕᐅᔪᓐᓇᖅᑐᑦ ᐃᒥᐊᓗᐃᑦ ᓱᕐᕋᖕᓇᖅᑐᓪᓗ ᐱᑎᑦᑐᓐᓇᖅᑕᖏᓐᓂᒃ ᓄᓇᕗᒻᒥᐅᓄᑦ ᓄᓇᓕᑦᑎᓐᓄᓪᓗ 
ᖁᕝᕙᕆᐊᖅᑎᑦᑎᓂᒃᑯᑦ ᓇᓗᓇᐃᕐᕕᐅᓯᒪᔪᓂᒃ ᐱᔭᐅᔪᓐᓇᖅᑐᓂᒃ ᑲᒪᑦᑎᐊᕐᓗᑎᒃᓗ ᐊᑐᕐᓂᕐᓂ.  

ᐃᓅᖃᑎᒌᑦᓯᐊᕐᓂᖅ: ᐃᒃᐱᒍᓱᑦᑎᐊᕐᓂᖅ ᐃᓅᖃᑎᒥᓂᒃ, ᐱᓕᕆᖃᑎᒌᖕᓂᒃᑯᑦ ᐊᒻᒪ ᑲᒪᒋᔭᖃᑦᑎᐊᓂᒃᑯᑦ  



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᒃᐱᒍᓱᑦᑎᐊᖅᑐᑦ ᐱᓪᓚᕆᐅᓂᖓᓂᒃ ᐃᖅᑲᓇᐃᔮᖓ 
ᓄᓇᓕᖕᓂ ᑲᑐᔾᔨᖃᑎᒌᑦ ᓯᕗᓕᖅᑎᓪᓗ ᐱᔪᒪᓕᖅᑎᑦᑎᓂᕐᒧᑦ ᐃᓕᖅᑯᓯᖃᖅᑐᑦ, ᓄᓇᓕᖕᓂᓪᓗ ᑐᙵᕕᓕᖕᓂ 
ᑲᑐᔾᔨᖃᑎᒌᓂᑦ ᓄᓇᕗᒻᒥ ᐃᑲᔪᕈᓐᓇᖅᑐᑦ ᐊᑑᑎᖃᑦᑎᐊᖅᑐᒃᑯᑦ ᐊᑐᖅᑎᑦᑎᓗᑎᒃ ᐅᔾᔨᖅᓱᖅᑕ / ᐅᔾᔨᖅᓱᓚᐅᖅᑕ 
ᑐᓴᖅᑎᑦᑎᔾᔪᑎᓂᒃ ᐱᓕᕆᐊᒃᓴᓂᒃᓗ ᑕᐃᑰᓇ ᓇᖕᒥᓂᖓᒍᑦ ᑖᒃᑯᓄᖓᑦᑎᐊᖅ ᐊᒃᑐᐊᓂᖃᕈᑎᓂᒃ ᓄᓇᕗᒻᒥᐅᓄᑦ.  

ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᖅ ᐊᑐᖅᓯᔪᓐᓇᑦᑎᐊᕐᓂᕐᓗ  

ᑲᑐᔾᔨᖃᑎᒌᑦ ᓄᓇᕗᒻᒥᑦ ᑐᓴᖅᑎᑦᑎᔪᓐᓇᕐᑐᑦ ᐅᔾᔨᖅᓱᖅᑕ/Let’s Be Aware ᑐᓴᒐᒃᓴᓂ ᐊᔾᔨᒌᙱᑦᑑᑎᑎᒍ 
ᓄᓇᓕᖕᓅᖓᓗᓂᓗ, ᐅᖓᑖᓄ ᓄᓇᕗᒻᒥᑦ ᐃᒥᐊᓗᓕᕆᓂᖕᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦᑕ 
ᐱᓕᕆᔪᓐᓇᕐᑕᖏᓐᓂᑦ. ᑲᑐᔾᔨᖃᑎᒌᑦ ᐱᒻᒪᕆᐅᕗᑦ ᐊᑑᑎᖃᑦᑎᐊᕐᖢᑎᒃᓗ ᓄᓇᓕᖕᓂᑦ. 

ᐱᓕᕆᖃᑎᒌᓐᓂᖅ: ᐱᓕᕆᖃᑎᒌᖕᓂᖅ ᐊᑕᐅᓯᕐᒥᒃ ᐱᔾᔪᑎᖃᕐᓗᑎᒃ 

ᐅᔾᔨᖅᓱᖅᑕᒃᑯᑦ ᐱᓕᕆᐊᒃᓴᓂ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓕᕆᖃᑎᖃᖃᑦᑕᕐᐳᑦ 
ᐃᑲᔪᖅᑐᐃᓪᓗᑎᒃᓗ ᐱᓕᕆᖃᑎᒋᔭᒥᓂ ᐊᓯᖏᓐᓂᑦ ᐱᓕᕆᕝᕕᖕᓂᑦ ᑲᑐᔾᔨᖃᑎᒌᓂᓪᓗ ᑐᕌᕋᓱᐊᕐᖢᑎᒃ 
ᖃᓄᐃᕐᓗᒃᑕᐃᓕᒪᑎᑦᑎᓂᖕᒥᑦ ᐊᑐᕐᑕᐅᑎᓪᓗᒋᒃ ᐃᒥᐊᓗᒃ ᓱᕐᕋᖕᓇᕐᑐᓪᓗ.  

ᑲᑐᔾᔨᖃᑎᒌᖑᔪᑦ, ᒐᕙᒪᓕᕆᔨᐅᔪᓪᓘᓐᓃᑦ ᑭᐅᒪᙱᑦᑐᑦ ᐱᔪᓐᓇᖅᑎᑕᐅᒐᔭᖅᑐᓄᑦ ᒪᓕᒋᐊᓕᖕᓂᑦ ᐊᔭᐅᕆᔭᐅᓂᐊᖅᐳᑦ 
ᐃᓱᒪᒃᓴᖅᓯᐅᕆᓂᕐᒥ ᐱᓕᕆᖃᑎᒌᖕᓂᐅᔪᒥ ᑕᐃᒃᑯᓄᖓ ᐃᓱᒪᒋᔭᐅᔪᓂ ᐱᔪᓐᓇᕋᔭᖅᑐᓄᑦ ᐅᕘᓇ ᐊᑐᐊᒐᐅᔪᒥ. 

ᑐᒃᓯᕋᐅᑎ 

ᐅᓇ ᐊᑐᐊᒐᖅ ᑐᕌᖓᔪᖅ ᑭᓇᑐᐃᓐᓇᒧᑦ, ᓄᓇᓕᖕᓂ ᒐᕙᒪᐅᔪᓂᑦ, ᓇᓗᓇᐃᖅᑕᐅᓯᒪᔪᑦ ᐃᓄᐃᑦ ᑲᑐᔾᔨᖃᑎᒌᖏᑦ, 
ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᖅ ᑲᑐᔾᔨᖃᑎᒌ, ᓄᓇᓕᖕᓂ ᓇᖕᒥᓂᖁᑎᒋᔭᐅᔪᖅ, ᓄᓇᓕᖕᓂᑦ ᐋᓐᓂᐊᖅᑕᐃᓕᒪᔪᓕᕆᓂᖕᒧᑦ 
ᖃᓄᐃᙱᑦᑎᐊᕐᓂᖕᒧᓪᓗ ᑲᑎᒪᔨᕋᓛᑦ, ᐃᒥᐊᓗᓕᕆᔨᒃᑯᑦ, ᓄᓇᕗᒻᒥᑦ ᓯᓚᑦᑐᓴᕐᕕᒃ, ᐃᓕᓐᓂᐊᕐᑐᓕᕆᔨᒃᑯᑦ ᐱᓇᓱᐊᒐᖃᖅᑐᐃᑦ 
ᐱᕚᓪᓕᕐᑎᓪᓗᒋᑦ ᑲᔪᖏᖅᓴᖅᑕᐅᓗᑎᒃᓗ ᐊᑐᑦᑎᐊᕐᓂᖕᒥᑦ ᐃᒥᐊᓗᖕᒥᑦ ᓱᕐᕋᖕᓇᖅᑐᓂᓪᓗ, ᐅᓗᓇᐊᓇᓗᐊᕐᑕᐃᓕᒪᑎᑦᑎᓗᑎᒃᓗ 
ᐊᑐᖃᑦᑕᕐᓂᖕᒧᑦ. 

ᑐᑭᖏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐅᑯᓂᖓ ᐅᖃᐅᓯᕐᓂᑦ ᐊᑐᖃᑦᑕᕐᐳᑦ ᓇᐅᒃᑯᓕᒫᖅ ᑕᕝᕙᓂ 
ᐊᑐᐊᒐᕐᒥ ᐊᒃᑐᐊᓂᓕᖕᓄᓪᓗ ᐱᖁᑎᓄᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᓚᒋᐊᕐᓯᔪᓐᓇᕐᑐᑦ 
ᑐᑭᓯᓇᖅᓯᑎᑦᑎᑲᓐᓂᕆᐊᕐᓗᑎᒃᓘᓐᓃᑦ ᐃᓚᔭᐅᔪᓂᑦ ᐅᖃᐅᓯᕐᓂᑦ. 

ᖃᓄᐃᓕᐅᕈᑎᓄᑦ ᐅᓂᒃᑳᖅ− ᑮᓇᐅᔭᕐᑖᕐᑎᑕᐅᓯᒪᔪᑦ ᓇᒃᓯᐅᔾᔨᔭᕆᐊᓕᑦ ᖃᓄᐃᓕᐅᕈᑎᓄᑦ ᐅᓂᒃᑳᓂ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᓇᐃᓈᕐᓯᓗᑎᒃ ᖃᓄᖅ ᐊᑐᓚᐅᕐᒪᖔᖏᑦ ᑮᓇᐅᔭᕐᑖᑎᒃ ᐅᔾᔨᖅᓱᖅᑕ ᓄᓇᓖᑦ 
ᐱᓕᕆᐊᕆᕙᓪᓕᐊᔪᒪᔭᖏᑦ ᐱᓕᕆᐊᒃᓴᒥᑦ. ᖃᓄᐃᓕᐅᕈᑎᓄᑦ ᐅᓂᒃᑳᖅ ᐋᖅᑭᒃᓯᒪᓪᓗᐊᕐᒥᔪᖅ ᖃᓄᐃᓕᓚᐅᕐᒪᖔᑦ ᐊᒃᑐᐃᓂᐅᔪᓪᓗ 
ᑮᓇᐅᔭᖃᕐᑎᑕᐅᔭᖏᓐᓄᑦ ᖃᓄᐃᓕᐅᕈᑎᓄᑦ. ᑐᑭᒧᐊᒃᑎᑦᑎᔨ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ 
ᐋᖅᑭᒃᓯᔪᓐᓇᕐᐳᑦ ᑭᓱᓪᓚᕆᖕᒥᑦ ᐋᖅᑭᒃᓯᒪᔪᒥ, ᐆᒃᑐᕋᐅᑎᓂ, ᐃᓱᓕᕝᕕᒃᓴᓂᑦ, ᐊᓯᖏᓐᓂᓪᓗ ᐃᓗᓕᖏᓐᓃᑦᑐᑦ ᐅᓂᒃᑳᓂ ᐱᓕᕆᐊᓄᑦ 
ᐊᒻᒪᓗ ᑐᓴᖅᑎᑦᑎᓂᐊᕐᖢᓂ ᑕᒪᑐᒥᖓ ᑐᒃᓯᕋᕐᑑᑉ ᐱᒋᐊᓚᐅᖅᑳᕋᓂ ᐸᖕᓇᒃᓯᒪᔭᑎᒃ ᐱᓕᕆᐊᒃᓴᑎᒃ.  

ᐃᑲᔫᑏᑦ - ᖃᓄᐃᓕᐅᕆᐊᖃᕐᑕᖃᕐᓗᓂ ᐊᑭᓕᕐᑕᐅᓂᐊᕐᓗᓂ ᑐᓂᔭᐅᔪ ᓄᓇᕗᑦ ᒐᕙᒪᒃᑯᑦ ᐱᑎᑕᐅᙱᓪᓗᑎᒃ ᐱᖁᑎᓂᒃ 
ᐱᔨᑦᑎᕋᐅᑎᓂᓪᓘᓐᓂᑦ. ᐃᑲᔫᓯᐊᑦ ᐊᑭᓕᐅᑏᑦ ᖃᓄᖅᑑᕐᕕᐅᔭᕆᐊᖃᖅᑐᑦ ᐱᓕᕆᐊᖏᓐᓂ ᐱᔭᕇᕐᓂᕐᒧᓪᓘᓃᑦ ᐊᒪᓗ ᓈᓴᐃᔨᓄᑦ 
ᖃᐅᔨᓴᖅᑕᐅᑐᐃᓐᓇᕆᐊᑦᒃ ᐅᕝᕙᓘᓐᓃᑦ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᓕᐅᕆᐊᖃᕐᓗᑎᒃ. 

ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎ − ᑎᑎᖅᑲᖅ ᓇᓗᓇᐃᔭᐃᓯᒪᔪᖅ ᑲᒪᒋᔭᒃᓴᕆᔭᑦ ᑲᑐᔾᔨᖃᑎᒌᑦ ᐊᖏᕈᑎᒋᔭᖏᑦ ᓈᒻᒪᒋᓪᓗᓂᒋ 
ᐊᑐᒐᒃᓴᐃᑦ ᐱᓂᐊᕐᓗᓂ ᑭᒃᑯᑐᐃᓐᓇᕐᓄᑦ ᑮᓇᐅᔭᖏᓐᓂᑦ ᐊᑐᐃᓐᓇᕐᕈᖅᑕᐅᔪᖅ ᐅᔾᔨᖅᓱᖅᑕ ᓄᓇᓖᑦ ᐱᓕᕆᐊᕆᕙᓪᓕᐊᔪᒪᔭᖏᑦ 
ᐊᐃᑦᑑᑎᑦ ᐃᑲᔫᑎᓄᓪᓗ ᑮᓇᐅᔭᕐᑖᕐᕖᑦ.  

ᐊᐃᑦᑑᑏᑦ − ᓅᑕᐅᓗᓂ ᐊᑭᓕᐅᑎᐅᔪᖅ ᐱᑎᑕᐅᓂᐊᖅᑐᒧᑦ ᒐᕙᒪᒃᑯᓪᓗ ᐱᔾᔮᖏᓪᓗᑎᒃ ᖃᓄᑐᐃᓐᓇᖅ ᐱᖁᑎᓂᒃ ᐱᔨᑦᑎᕋᐅᑎᓂᒃᓗ. 
ᐊᐃᑦᑑᑎ ᐊᑭᓕᐅᑕᐅᕙᒃᐳᖅ ᑮᓇᐅᔭᓕᕆᔾᔪᑎᓂᒃ ᑲᒪᒋᔭᖃᕆᐊᖃᙱᑦᑐᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᑦ ᐱᔪᒪᑐᐃᓐᓇᕆᐊᓕᑦ ᓱᓕ ᐱᓕᕆᐊᒧᑦ ᐅᓂᒃᑳᒥ ᐅᕝᕙᓘᓐᓃᑦ ᐊᓯᖏᓐᓂ ᑮᓇᐅᔭᓕᕆᓂᖕᒨᖓᙱᑦᑐ ᓵᑕᐅᔾᔪᑎᐅᔭᕆᐊᓕᑦ. 

ᐱᔪᓐᓇᕈᑎᑦ−ᑲᑐᔾᔨᖃᑎᒌᑦ ᒪᓕᒃᑐᑦ ᑭᓱᓪᓚᕆᖕᓂᑦ ᐱᔪᓐᓇᕈᑎᓂ ᑮᓇᐅᔭᕐᑖᕐᓂᐊᕐᓗᓂ ᐋᖅᑭᒃᑕᐅᓯᒪᔪᒥ ᐅᕙᓂ ᐊᑐᐊᒐᒥᑦ.  

ᑮᓇᐅᔭᐃᑦ−ᐊᐃᑦᑑᑎᑦ ᐃᑲᔫᑏᓄᓪᓗ ᐱᓕᕆᐊᑦ ᒪᓂᒪᔭᐅᔪᑦ ᐅᔾᔨᖅᓱᖅᑕ ᓄᓇᓖᑦ ᐱᓕᕆᐊᕆᕙᓪᓕᐊᔪᒪᔭᖏᑦ “ᐃᓗᐊᓂ”,  
ᐊᖏᕐᑕᐅᓪᓗᓂ ᐅᕘᓇ ᐊᑐᐊᒐᑎᒍᑦ.  

ᑮᓇᐅᔭᐃᑦ ᑐᕌᕈᓐᓇᕐᑦ ᐊᔾᔨᒌᙱᑦᑐᓂ ᑲᑐᔾᔨᖃᑎᒌᓂᑦ, ᐊᑐᕐᓗᑎᒃ ᐊᔾᔨᒌᙱᑦᑐᓂ ᐱᔪᓐᓇᕈᑎᖃᕐᓗᑎᒃ, ᐊᑐᕐᓗᑎᒃᓗ ᐊᔾᔨᒌᙱᑦᑐᓂ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑮᓇᐅᔭᓕᕆᓂᖕᓂᑦ (ᓲᕐᓗ ᐊᐃᑦᑑᑏᑦ ᑐᓐᓂᖅᑯᓯᐊᓪᓘᓐᓃᑦ) ᖃᔅᓯᓂᓪᓗ. ᑮᓇᐅᔭᑉ ᐊᔾᔨᒌᓂᑦ ᑎᑭᓐᓇᓱᐊᒐᖃᕐᑐᑦ ᐃᑲᔪᖅᑐᐃᓂᖕᒥᑦ 
ᑐᓴᕐᑎᑦᑎᓂᑦ ᐊᒻᒪᓗ ᐱᓕᕆᐊᖑᔪ ᒪᓕᒃᑐᐃ ᐊᖏᓂᕐᓴᒥ ᐅᔾᔨᖅᓱᖅᑕ / Let’s Be Aware ᑐᓴᐅᒪᑎᑦᑎᓂᒃᑯᑦ. 

ᐱᓕᕆᐊᓄᑦ ᑮᓇᐅᔭᕐᑐᕈᑎᒃᓴᖅ− ᐊᑭᖓ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓴᓂᕐᕙᑦᑕᖏᑦ 
ᐅᔾᔨᖅᓱᖅᑕ ᓄᓇᓖᑦ ᐱᓕᕆᐊᕆᕙᓪᓕᐊᔪᒪᔭᖏᑦ ᐊᐃᑦᑑᑎᑦ ᐃᑲᔫᑎᓄᓪᓗ ᐱᓕᕆᒃᓴᑦ ᐱᔾᔪᑎᒋᓪᓗᒍ ᐊᕐᕌᒍᒥ, ᐊᖏᕐᑕᐅᓯᒪᓪᓗᓂ 
ᐊᕐᕌᒍᑕᒫᑦ ᑮᓇᐅᔭᓕᕆᓂᖕᒧᑦ ᑲᑎᒪᔨᖏᓐᓄᑦ.ᒃ  

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓯᔪᓐᓇᕐᒥᔪᐃᑦᑕᐅᖅ ᑭᓱᓪᓚᕆᖕᓂᑦ ᑮᓇᐅᔭᖅᑐᕈᑎᒃᓴᓂᑦ 
ᑮᓇᐅᔭᓕᒫᓄ ᐃᓗᐊᓃᑦᑐᑦ ᐅᕙᓂ ᐱᓕᕆᐊᒃᓴᓄ ᑮᓇᐅᔭᖅᑐᕈᑎᒃᓴᓂ.   

ᓄᓇᓕᖕᓂᑦ ᒐᕙᒪᐅᔪᑦ - ᓄᓇᓕᖕᓂᑦ ᐊᐅᓚᑦᑎᕙᒃᑐᐃᑦ ᓴᖅᑭᑕᐅᓯᒪᓪᓗᓂ ᓄᓇᓕᐸᐅᔭᓄᑦ, ᓄᓇᓕᖕᓄᑦ, ᓄᓇᓕᕋᓛᓄᓪᓗ ᐱᖁᔭᒥ 
ᐅᕝᕙᓘᓐᓃᑦ ᕼᐋᒻᓚᑦᑯᑦ ᐱᖁᔭᖓᑎᒍ. 

ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᖅ ᑲᑐᔾᔨᖃᑎᒌᑦ− ᐊᕕᒃᑐᖅᓯᒪᔪᓂᑦ ᐅᑭᐅᖅᑕᖅᑐᓕᒫᓂᓪᓘᓐᓃᑦ ᐃᓕᓴᕆᔭᐅᓯᒪᔪᑦ ᑲᑐᔾᔨᖃᑎᒌᓄᑦ 
ᒪᓕᒐᖅ (ᓄᓇᕗᑦ) ᑮᓇᐅᔾᔭᒐᓱᙱᑦᑐᑦ, ᐊᓯᖏᓪᓘᓐᓃᑦ ᑮᓇᐅᔾᔭᒐᓱᙱᑦᑐᑦ ᓄᓇᓕᖕᓂᑦ ᐅᑭᐅᖅᑕᖅᑐᒥᓪᓘᓐᓃᑦ ᑲᑐᔾᔨᖃᑎᒌᑦ, 
ᑲᑎᙵᔪᑦ, ᑐᑦᑕᕕᓪᓘᓐᓃᑦ ᐃᓕᓴᕆᔭᐅᓯᒪᔪᑦ ᐱᓕᕆᕝᕕᖕᒥᑦ ᑲᓇᑕ ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᖅ ᑲᑐᔾᔨᖃᑎᒌᑦ ᐱᖁᔭᖓᑎᒍ..    

ᑐᓂᔭᐅᔪᖅ− ᑭᓇᑐᐃᓐᓇᖅ ᑲᑐᔾᔨᖃᑎᒌᓪᓘᓐᓃᑦ ᑮᓇᐅᔭᕐᑖᕐᑎᑕᐅᔪᑦ ᐅᕘᓇ ᐊᑐᐊᒐᑎᒍᑦ. 

 

ᐱᓕᕆᐊᒃᓴᑦ ᑲᒪᒋᔭᒃᓴᐃᓪᓗ 

ᓯᕗᓕᖅᑏᑦ ᑲᑎᒪᔨᖏᑦ 

ᑕᒪᕐᒥᑦᑎᐊᖅ ᐱᓕᕆᐊᒥ ᖃᓄᐃᓕᐅᖅᑕᐅᔭᕆᐊᓖᑦ ᐊᖏᖅᑕᐅᔭᕆᐊᖃᖅᐳᑦ ᓯᕗᓕᖅᑎᓄᑦ ᑲᑎᒪᔨᓄᑦ.  

ᑮᓇᐅᔭᓕᕆᓂᕐᒧᑦ ᑲᑎᒪᔨᑦ 

ᑮᓇᐅᔭᓕᕆᓂᖕᒧᑦ ᑲᑎᒪᔨᑦ ᐊᖏᕐᓯᖃᑦᑕᕐᐳᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦᑕ 
ᑮᓇᐅᔭᕐᑐᕈᑎᒃᓴᖏᓐᓂᑦ ᐊᕐᕌᒍᑕᒫᑦ, ᐃᓚᐅᓪᓗᑎᒃ ᐊᑐᐃᓐᓇᐅᔪᑦ ᐊᐃᑦᑑᑎᑦ ᐃᑲᔫᑎᓪᓗ.  

ᒥᓂᔅᑕ 

ᒥᓂᔅᑕ ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᓵᑕᒃᓴᐅᕗᖅ ᓯᕗᓕᖅᑏᑦ ᑲᑎᒪᔨᖏᓐᓄᑦ 
ᐊᑐᓕᕐᑎᑕᐅᓂᐊᕐᓗᓂ ᐅᓇ ᐊᑐᐊᒐᖅ.  

ᑐᑭᒧᐊᒃᑎᑦᑎᔨ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ 

ᑐᑭᒧᐊᑦᑎᑦᑎᔨ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᓵᑕᒃᓴᐅᕗᖅ ᒥᓂᔅᑕᒧᑦ ᑲᒪᒋᔭᖃᕐᓂᖕᒥᑦ, 
ᐊᑐᓕᕐᑎᑦᑎᓂᖕᒥᑦ ᐅᓂᒃᑳᓕᐅᕆᓂᖕᒥᓪᓗ ᐆᒥᖓ ᐊᑐᐊᒐᒥᑦ. ᑐᑭᒧᐊᒃᑎᑦᑎᔨ ᑲᒪᒋᔭᓕᒃ ᑐᓐᓂᕐᓴᐃᓂᖕᓂᑦ ᑕᒪᐃᓐᓂ ᐊᐃᑦᑑᑎᓂᑦ 
ᐃᑲᔫᑎᓂᓪᓗ ᐅᕘᓇ ᐊᑐᐊᒐᑎᒍᑦ.  

ᐱᓕᕆᐊᖑᔪᒥᒃ ᐊᐅᓚᑦᑎᓂᖅ 

ᑐᑭᒧᐊᑦᑎᑦᑎᔨ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑎᓕᓯᔪᓐᓇᕐᐳᑦ ᑕᒪᐃᓐᓂᒃ ᐃᓚᐅᓐᓇᖓᓂᓪᓘᓐᓃᑦ 
ᐱᓕᕆᐊᓂᑦ ᐊᑕᐅᓯᖕᒥ ᐊᒥᓲᓂᕐᓴᓂᓪᓘᓐᓃᑦ ᑮᓇᐅᔭᖃᕐᕕᖕᓂᑦ ᐊᖏᕐᑕᐅᓯᒪᔪᑦ ᐅᕙᓂ ᐊᑐᐊᒐᒥᑦ ᑭᒡᒐᖅᑐᐃᔨᒃᑯᓐᓄᑦ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ, ᐊᖏᕐᑕᐅᓗᓂ ᒥᓂᔅᑕᐅᑉ ᑐᒡᓕᐊᑕ ᑮᓇᐅᔭᓕᕆᔨᒃᑯᓐᓄᑦ, 
ᑭᒡᒐᖅᑐᐃᔪᓄ ᑮᓇᐅᔭᓕᕆᔨᒃᑯᓐᓃᑦᑐᓄᑦ.  

ᑎᓕᔭᐅᓯᒪᔪᑦ ᐱᓕᕆᐊᓄ ᑭᒡᒐᖅᑐᐃᔨᑦ ᐃᑲᔪᕐᓗᑎᒃ ᐱᓕᕆᐊᖑᔪᓂ ᐅᔾᔨᖅᓱᖅᑕ ᓄᓇᓖᑦ ᐱᓕᕆᐊᕆᕙᓪᓕᐊᔪᒪᔭᖏᑦ ᐱᓕᕆᐊᓂᑦ 
ᕿᒥᕐᕈᓂᒃᑯᑦ ᑐᒃᓯᕋᐅᑎᓂᑦ, ᐃᓱᒪᓕᐅᕆᓗᑎᒃ ᑮᓇᐅᔭᓄᑦ, ᕿᒥᕐᕈᓗᑎᒃ ᑐᓂᔭᐅᔫᑉ ᑮᓇᔭᓄᑦ ᐅᓂᒃᑳᓂᑦ ᐱᓕᕆᐊᓄᓪᓗ ᐱᓕᕆᐊᖑᔪᓄ 
ᐅᓂᒃᑳᓂᑦ, ᐊᑭᓕᕐᓱᐃᒐᒃᓴᓕᕆᓗᓂ, ᐊᓯᖏᓐᓂᓪᓗ ᐱᓕᕆᐊᓂ ᐱᓕᕆᐊᖑᕙᒃᑐᓂᓪᓗ ᐱᓕᕆᐊᖑᓂᐊᕐᓗᓂ ᐱᓕᕆᐊᒃᓴᖅ.    

ᒥᓂᔅᑕᐅᑉ ᑐᓪᓕᐊ  

ᑮᓇᐅᔭᖅᑖᕈᓯᐊᓄᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᓐᓂᒍᓐᓇᕐᓗᑎᒃ, ᒥᓂᔅᑕᐅᑉ ᑐᒡᓕᐊ ᑮᓇᔭᐅᓕᕆᔨᒃᑯᓐᓄᑦ ᑎᓕᔭᐅᓯᒪᔪᕐᓘᓐᓃᑦ 
ᑭᖑᓪᓕᕐᐹᒥ ᐃᓱᒪᓕᐅᕆᓂᐊᕐᐳᑦ ᐅᕘᓇ ᐊᑐᐊᒐᑎᒍᑦ.  

 

ᒪᓕᒋᐊᓖᑦ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᔪᓐᓇᖅᑎᑕᐅᒐᔭᖅᑐᑦ 

ᐱᔪᓐᓇᕐᑐᐃᑦ ᑐᒃᓯᕋᕐᑐ ᐱᓇᔪᒍᓐᓇᕐᐳᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᑮᓇᐅᔭᕐᑖᕐᓂᐊᕐᓗᑎᒃ 
ᐊᑖᓂ ᑮᓇᐅᔭᖅᑖᕈᓯᐊᓄᑦ.  

ᑮᓇᐅᔭᕐᑖᕐᑎᑦᑎᕙᒃᑐᑦ 

ᐅᐃᒍᐃᑦ ᐃᓚᓕᐅᑎᓯᒪᔪᑦ ᐅᕗᖓ ᐊᑐᐊᒐᒧᑦ ᐋᖅᑭᒃᓯᒪᔪᑦ ᑭᓱᓪᓚᕆᖕᓂ ᓇᓗᓇᐃᔭᐃᓪᓗᑎᒃ ᐊᔾᔨᒌᙱᑦᑑᑎᓄ ᑮᓇᐅᔭᕐᑖᕐᑎᑦᑎᕙᒃᑐᓄ 
ᐊᑐᐃᓐᓇᐅᔪᑦ ᐅᕘᓇ ᐊᑐᐊᒐᒃᑯᑦ.  

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᕐᑕᐅᔪᒪᔪᓐᓇᕐᑐᑦ ᒥᓂᔅᑕᐅᖃᑎᒌᓄᑦ ᐃᓚᓯᓂᐊᕐᓗᑎᒃ, 
ᐊᓯᔾᔩᓂᐊᕐᓗᑎᒃ, ᐲᕐᓯᓂᐊᕐᓗᑎᒃᓘᓐᓃᑦ ᐅᐃᒍᓂ ᐆᒧᖓ ᐊᑐᐊᒐᒧᑦ.  

ᑐᑦᓯᕋᐅᑏᑦ ᑲᒪᒋᔭᐅᔾᔪᓯᖏᑦ  

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓱᐃᓂᐊᕐᐳᑦ, ᑐᓴᐅᒪᑎᑦᑎᓗᑎᒃ, ᐊᑐᓕᕐᑎᑦᑎᓗᑎᒃᓗ 
ᐱᓕᕆᔾᔪᓯᖕᓂᑦ ᑲᑐᔾᔨᖃᑎᒌᓄᑦ ᑐᒃᓯᕋᐅᑎᓕᐅᕐᓂᐊᕐᓗᑎᒃ ᐱᓕᕆᐊᒃᓴᑦ ᐊᔾᔨᒌᙱᑦᑐᑦ ᑮᓇᐅᔭᕐᑖᕐᑎᑦᑎᕙᒃᑐᓂᑦ.   

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓯᔪᓐᓇᕐᑐᑦ ᐃᓱᓕᕝᕕᒃᓴᓂᑦ, ᐃᓚᐅᓗᓂ ᑐᒃᓯᕋᐅᑎᑦ 
ᐃᓱᓕᕝᕕᒃᓴᖏᓐᓂᑦ, ᐃᓚᒋᔭᐅᓗᓂ ᑐᒃᓯᕋᐅᑎᓕᕆᓂᖕᒧᑦ. 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓂᕈᐊᕈᓐᓇᕐᑐᑦ ᖃᓄᖅ ᐊᒻᒪᓗ ᖃᖓ ᐅᒃᑯᐃᖓᑎᑦᑎᓂᐊᕐᓗᑎᒃ 
ᑐᒃᓯᕋᐅᑎᓂ ᑮᓇᐅᔭᖅᑖᕐᑎᑦᑎᕙᒃᑐᓄᑦ.  

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓂᕈᐊᕈᓐᓇᕐᑐᑦ ᑐᒃᓯᕋᕐᑎᑦᑎᕙᒃᓗᑎᒃ ᑮᓇᐅᔭᓄᑦ ᐊᕐᕌᒍᒥ 
ᐊᒥᓲᓂᕐᓴᓂᑦ. (ᑕᐃᒪᓕ, ᐊᒥᓲᓂᕐᓴᓂ ᐊᑕᐅᓯᐅᙱᑦᑐᒥ “ᐅᒃᑯᐃᖓᑎᑦᑎᓗᑎᒃ” ᑐᒃᓯᕋᐅᑎᓂ ᑮᓇᐅᔭᓂᓪᓗ ᐊᑖᒍ 
ᑮᓇᐅᔭᕐᑖᕐᕕᐅᔪᓐᓇᕐᑐᓂ ᐊᕐᕌᒍᒥᑦ.) 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᔭᕆᐊᖃᙱᑦᑐᑦ ᐅᒃᑯᐃᖓᑎᑦᑎᓗᑎᒃ ᑐᒃᓯᕋᕐᓇᓂ ᑕᒪᐃᓐᓄ 
ᑮᓇᐅᔭᖃᕐᑎᑦᑎᔪᓄ ᐊᕐᕌᒍᒥ. ᑕᐃᒪᓕ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᓯᔪᓐᓇᕐᐳᑦ 
ᒪᓂᒪᐃᓗᑎᒃᓗ ᑮᓇᐅᔭᕐᑖᒐᒃᓴᓂ ᐊᑕᐅᓯᕐᒥ ᐅᑭᐅᒥ, ᑭᓯᐊᓂᓕ ᓂᕈᐊᕈᓐᓇᕐᒥᔪᑦ ᒪᓂᒪᐃᙱᓪᓗᑎᒃ ᑕᒡᕙᙵᔅᓴᐃᓐᓇᖅ ᑮᓇᐅᔭᒥ 
ᑭᖑᓪᓕᕐᒥᑦ.    

ᑐᕌᕆᔭᐅᔪᖅ ᐱᓇᔪᖕᓂᕐᒧᑦ ᑲᔪᓯᓂᕆᔭᐅᔪᒥ ᑲᑐᔾᔨᖃᑎᒌᑦ:  

- ᓴᖅᑭᑎᑦᑎᓗᑎᒃ ᖃᓄ ᖃᓄᕐᓗ ᒪᓕᖕᒪᖔᖏᓐᓂᑦ ᐱᔪᓐᓇᕈᑕᐅᔪᓂ ᑮᓇᐅᔭᖅᑖᕋᓲᑎᓪᓚᕆᖕᒥᑦ; ᐊᒻᒪᓗ 

- ᑐᓂᓯᓗᑎᒃ ᑭᓱᑐᐃᓐᓇᕐᓂᑦ ᑐᓴᐅᒪᔭᒃᓴᓂ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦᑕ 
ᐱᔭᕆᐊᓕᖏᑦ: 

o ᖃᐅᔨᔾᔪᑕᐅᓗᑎᒃ ᓇᓕᐊᒃ ᑲᑐᔾᔨᖃᑎᒌᑦ ᐱᔪᓐᓇᕐᒪᖔᖏᑦ ᑮᓇᐅᔭᕐᓂᑦ: 

o ᖃᐅᔨᓇᓱᒃᓗᑎᒃ ᖃᔅᓯᓂ ᑮᓇᐅᔭᓂ ᐊᑐᐃᓐᓇᕐᑕᖃᕐᒪᖔᑦ ᐱᔪᓐᓇᕐᑐᖅ ᑐᒃᓯᕋᕐᑐᑦ: 

o ᑲᒪᒋᔭᖃᕐᓗᓂ ᑕᕝᕙᒻᒪᕆᐅᓂᖏᓐᓂᒃ, ᑕᒻᒪᖅᓯᒪᔪᖅᓯᐅᕐᓂᕐᒥᒃ ᐊᓯᖏᓐᓂᒡᓗ ᒪᓕᒋᐊᖃᕐᓂᕐᒧᑦ 
ᐊᑐᖅᑕᐅᔭᕆᐊᓕᖕᓂᒃ ᖃᔨᒪᑦᑎᐊᕈᒪᓂᕐᒧᑦ ᐱᐅᓈᖅᓯᒪᒐᓗᐊᕐᒪᖔ ᐱᓕᕆᐊᖑᔪᖅ; 

o ᐅᓂᒃᑳᓕᐅᕐᓗᑎᒃ ᐱᓕᕆᐊᖑᔫᑉ ᐊᒃᑐᐃᓂᖓᓂ, ᐃᓱᐊᓂ, ᐱᔭᐅᔪᑦ, ᐊᒻᒪᓗ ᐊᓯᖏᑦ ᐆᒃᑐᕋᐅᑎᑦ. 

ᐱᓇᔪᒃᑑᑉ ᑲᒪᒋᔭᒃᓴᕆᕙᐅᒃ ᐱᔭᕇᖅᓯᓂᕐᒥᒃ ᐱᓇᔪᒍᑎᒋᔭᒥᓂᒃ ᑕᒻᒪᖅᑕᙱᑦᑎᐊᕐᓗᓂ ᓇᒃᓯᐅᑎᓗᒍᓗ ᑭᖑᕙᙱᓪᓗᓂ.  

ᐱᓇᔪᒍᑎᒥᒃ ᐋᖅᑭᒃᓱᖅᑕᐅᙱᑦᑐᒥᒃ ᐋᖅᑭᒃᑕᐅᓯᒪᔪᑎᒍᑦ ᑲᔪᓯᓂᕆᔭᐅᔪᑎᒍᑦ ᐅᕝᕙᓘᓐᓃᑦ ᐃᓗᓕᖃᙱᓪᓗᓂ ᐱᔭᐅᔭᕆᐊᓕᖕᓂᒃ 
ᑐᓴᖅᑕᐅᔪᒃᓴᓂᒃ ᐃᓱᒪᒋᔭᐅᐃᓐᓇᕆᐊᓕᒃ ᐱᔭᕇᖅᓯᒪᙱᓐᓂᖓᓂᒃ ᑭᖑᕙᕐᓗᓂᓘᓐᓃᑦ. ᑲᑐᔾᔨᖃᑎᒌᑦ ᑐᒃᓯᕋᐅᑎᖏ ᐱᐊᓂᒃᓯᒪᙱᑦᑐᑦ 
ᑭᖑᕙᕐᑐᓪᓘᓐᓃᑦ ᐱᔪᓐᓇᙱᑐᐃᓐᓇᕆᐊᓕᑦ ᑮᓇᐅᔭᓂᑦ. 

ᑐᒃᓯᕋᐅᑎᓕᐅᕈᓐᓇᕐᑐᐃᑦ ᖃᓄᑐᐃᓐᓇᖅ ᓄᓇᕘᑉ ᐃᓕᓴᕆᔭᐅᓯᒪᔪᖏᑎᒍᑦ ᐅᖃᐅᓯᒃᑯᑦ.   

ᑐᑭᒧᐊᑦᑎᑦᑎᔨ ᑭᖑᕙᕆᐊᕆᔪᓐᓇᕐᑐᑦ ᐃᓱᓕᕝᕕᒃᓴᓂ ᐅᕝᕙᓘᓐᓃᑦ ᐊᓯᖏᓐᓂᑦ ᓈᒻᒪᒃᑐᓂᑦ ᐊᔾᔨᒌᙱᑦᑑᓕᐅᕐᓗᓂ ᑐᒃᓯᕋᕐᓂᖕᓄᑦ, 
ᑐᑭᒧᐊᒃᑎᑦᑎᔨᐅ ᐃᓱᒪᒋᔭᖓᓂ, ᐊᔾᔨᒌᙱᓐᓂᖓ ᐃᑲᔫᑎᓂᐊᕈᓂ ᐱᓕᕆᐊᖑᓂᖓᓂ ᐱᔭᐅᓗᓂ ᐱᓕᕆᐊᒃᓴᖅ 
ᐱᐅᓯᕚᓪᓕᕈᑕᐅᓂᐊᕐᓗᓂᓗ ᐱᓕᕆᐊᑦ ᐃᓱᐊᓂᑦ.   

ᕿᒥᕐᕈᔭᐅᓂᕐᒧᑦ ᐱᓕᕆᔾᔪᓯᖅ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓱᐃᓂᐊᕐᐳᑦ ᐊᑐᓕᕐᑎᑦᑎᓗᑎᒃᓗ ᐱᓕᕆᓂᖕᒧᑦ 
ᕿᒥᕐᕈᓂᐊᕐᓗᑎᒃ ᑐᒃᓯᕋᐅᑎᓂ ᐱᔭᓂᑦ ᑕᒪᐃᓐᓄᒃ ᑮᓇᐅᔭᖅᑖᖅᑎᑦᑎᕙᒃᑐᓂᑦ.  

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᕿᒥᕐᕈᐊᓂᖃᑦᑕᕐᓂᐊᕐᐳᑦ ᑭᖑᕙᓯᙱᓪᓗᑎᒃ ᓈᒻᒪᒃᑐᒃᑯᓪᓗ. 

ᑐᕌᒐᕆᔭᐅᔪᖅ ᑕᒪᐃᓐᓄ ᕿᒥᕐᕈᓂᖕᓂ ᐃᒪᐃᓕᐅᕋᓱᐊᖅᖢᑎᒃ: 

- ᖃᐅᔨᓇᓱᒃᓗᑎᒃ ᑐᒃᓯᕋᕐᑐᖅ ᐱᔪᓐᓇᕐᒫᖓ ᑮᓇᐅᔭᓂ ᑮᓇᐅᔭᓄ ᑐᒃᓯᕋᐅᑎᒃᑯᑦ.  

- ᓴᓂᕙᐃᓗᑎᒃ ᑭᒡᓕᓕᖕᓂᑦ ᑮᓇᐅᔭᓂ ᐱᔪᓐᓇᕐᑐᓕᒫᓄ ᑐᒃᓯᕋᕐᑐᐃᑦ; ᐊᒻᒪᓗ 

- ᖃᐅᔨᓇᓱᒃᓗᑎᒃ ᖃᔅᓯᓪᓚᕆᖕᒥᑦ ᑐᒃᓯᕋᕐᑐᐃᑦ ᐱᔪᓐᓇᕐᒪᖔᖏᑦ. 

ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐃᓚᓕᐅᑎᓯᒪᕗᖅ ᐅᐃᒍᓄ ᐋᖅᑭᒃᓯᔾᔪᑕᐅᕗᖅ ᐃᓱᖏᓐᓂᑦ ᐊᑭᓕᕐᑕᐅᔪᓐᓇᕐᑐᓂ ᑐᓂᔭᐅᔪᒧᑦ 
ᐊᑖᓂ ᑮᓇᐅᔭᖅᑖᕐᕕᐅᕙᒃᑐᓂᑦ. ᑐᑭᒧᐊᒃᑎᑦᑎᔨ ᐊᖏᕐᓯᔪᓐᓇᔾᔮᙱᑦᑐᖅ ᐊᑭᓕᐅᑎᓂᑦ ᐅᖓᑖᓅᕐᑐᓂ ᐃᓱᖏᓐᓂ ᐱᔭᐅᔪᓐᓇᕐᑐᓂ 
ᑮᓇᐅᔭᖃᕐᑎᑕᐅᔪᓂᑦ.  

ᑐᑭᒧᐊᒃᑎᑦᑎᔨ ᓂᕈᐊᕈᓐᓇᕐᑐᖅ ᑐᒃᓯᕋᕐᑐᓂ ᐃᓚᐃᓐᓇᖓᓂ ᐃᓱᐊᓂ ᐱᔭᐅᔪᓐᓇᕐᑑᑉ. ᐆᒃᑑᑎ ᐊᑐᕆᐊᓕᑦ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓴᓂᕐᕙᐃᓂᐊᕐᓗᑎᒃ ᓯᕗᓪᓕᐅᔾᔭᓕᐅᕐᓗᑎᒃᓗ ᑭᒡᓕᓕᑦ ᑮᓇᐅᔭᑦ ᐅᑯᐊ, 
ᑭᒡᓕᖃᕋᓂ ᐅᑯᓄᖓ: ᓇᓕᒧᓪᓗᓂ ᐅᔾᔨᖅᓱᖅᑕ/Let’s Be Aware ᓴᖅᑭᔮᒐᓄᑦ; ᑮᓇᐅᔭᖅᑐᕈᑎᒃᓴᑦ ᐊᑐᐃᓐᓇᐅᓂᖏᑦ; ᐊᑭᖓ 
ᑐᒃᓯᕋᕐᑕᖅ; ᐊᒥᓲᓂᖏᑦ ᑐᒃᓯᕋᕐᑐᑦ;  ᐱᐅᓂᖏᑦ ᑐᒃᓯᕋᕐᑐᑦ; ᐱᐅᔪᒥ ᐊᒃᑐᐃᓂᖃᑐᐃᓐᓇᕆᐊᓕᑦ; ᑲᑐᔾᔨᖃᑎᒌᑦ 
ᑮᓇᐅᔭᕐᑖᕐᑎᑕᐅᓚᐅᕐᓯᒪᒋᐊᒃᓴᖏᑦ, ᐊᐅᓚᑦᑎᓂᖏᓪᓗ ᑮᓇᐅᔭᓂ; ᓄᑖᓂ ᓴᖅᑭᑦᑎᔪᓐᓇᕐᓂᖅ/ᓄᑖ ᐱᓕᕆᐊᖃᕐᓂᖅ; ᓄᓇᓕᖕᓂᑦ 
ᐊᕕᒃᑐᕐᓯᒪᔪᓂᓪᓘᓐᓃᑦ ᐊᒃᑐᐃᓂᖓ; ᐱᕕᒃᓴᐃᑦ ᐱᓕᕆᖃᑎᖃᕐᓂᖕᒧᑦ ᐊᓯᖏᓐᓂᑦ ᑲᑐᔾᔨᖃᑎᒌᓂᑦ, ᑕᒪᒃᑯᐊ.   

ᓰᕗᓪᓕᐅᔾᔭᐅᓂᐊᕐᑐᑦ ᐱᓕᕆᐊᒃᓴᐃᑦ ᐆᒃᑐᕐᑐᓪᓘᓐᓃᑦ ᓇᓗᓇᙱᑉᐸᑕ ᐊᔪᙱᑦᑎᐊᕐᓂᖏᓐᓂ ᐃᓄᖕᓂᓪᓗ ᐃᑲᔪᕐᓂᐊᕐᖢᑎᒃ. 
ᕿᒥᕐᕈᑎᓪᓗᒋᑦ ᓯᕗᓪᓕᐅᔾᔭᓂᒡᓗ ᐋᖅᑭᒃᓱᐃᓪᓗᑎᒃ ᑐᒃᓯᕋᐅᑎᓂᒃ, ᐱᓕᕆᕝᕕᐅᔪᖅ ᐃᓱᒪᒋᓂᐊᖅᐸᖏᑦ ᐱᓇᔪᒃᑑᑉ 
ᑎᑎᖅᑲᖁᑎᕕᓂᖏᓐᓂᑦ ᒪᓕᒃᑲᓗᐊᓚᐅᖕᒪᖔᑦ ᐅᓂᒃᑳᕆᐊᓕᖕᓂᑦ ᐊᓯᖏᓐᓂᒡᓗ ᐊᑐᖅᑕᐅᔭᕆᐊᓕᖕᓂᑦ ᐊᖏᕈᑎᓂᒡᓘᓐᓃᑦ 
ᐋᖅᑭᒃᑕᐅᔪᑦ ᓯᕗᓂᐊᓂᑦ ᐊᖏᕈᑎᓂᑦ.  

ᑐᑭᒧᐊᒃᑎᑦᑎᔨ ᕿᐱᓗᒍᓐᓇᖅᑐᖅ ᑐᒃᓯᕋᕐᑐᒥ ᑐᑭᒧᐊᒃᑎᑦᑎᔨᐅᑉ ᐃᓱᒪᖓᓂᑦ. ᑐᑭᒧᐊᒃᑎᑦᑎᔨᐅᑉ ᐃᓱᒪᓕᐊᖓ ᑭᖑᓪᓕᖅᐸᐅᕗᖅ 
ᑮᓇᐅᔭᖅᑖᕈᓯᐊᓄ ᐃᓱᖏᑦᑕ ᐊᑭᖓ ᑐᓂᔭᐅᔫᑉ $10,000−ᖑᓗᓂ ᑐᖔᓂᓪᓘᓐᓃᑦ. ᐃᓱᐊᓂ ᐊᑭᖓ ᐅᖓᑖᓃᑉᐸᑦ $10,000 
ᑐᒃᓯᕋᕐᑐᖅ ᐊᔪᐃᓐᓈᕆᐊᕈᓐᓇᕐᑐᖅ ᐃᓱᒪᓕᐊᖑᔪᒥ ᑐᒃᓯᕋᕐᓗᓂᓗ ᕿᒥᕐᕈᔭᐅᖁᔨᓗᓂ. 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑐᓴᖅᑎᑦᑎᓂᐊᕐᐳᑦ ᑐᒃᓯᕋᕐᑐᓕᒫᓂ ᑎᑎᖅᑲᑎᒍ 
ᖃᓄᐃᓕᔭᐅᓂᖏᓐᓂᑦ ᑐᒃᓯᕋᐅᑎᖏᑦ.  

ᑐᓴᖅᑎᑕᐅᓕᕈᓂ ᑐᒃᓯᕋᕐᑐᖅ ᐃᓱᒪᓕᐊᖑᔪᒥ ᕿᐱᓗᒃᑕᐅᓗᓂ ᑮᓇᐅᔭᓂᑦ, ᑐᑭᒧᐊᒃᑎᑦᑎᔨ ᑐᓴᕐᑎᑦᑎᓂᐊᕐᐳᖅ ᑐᒃᓯᕋᕐᑐᒥ 
ᐊᔪᐃᓐᓈᕆᐊᕆᔪᓐᓇᕐᒪᖔᑦ ᐃᓱᒪᓕᐊᖑᔪᒥᑦ ᐊᒻᒪᓗ, ᐊᔪᙱᑉᐸᑦ, ᖃᓄᕐᓕ.   

ᖁᑦᓯᓂᖅᓴᒧᑦ ᐅᓐᓂᕐᓗᓐᓂᖅ 

ᖃᓄᐃᑦᑐᑐᐃᓐᓇᕐᓄᑦ ᑮᓇᐅᔭᕐᑖᕐᕕᐅᓲᓂ ᐃᓱᐊᓂ ᐱᔭᐃᔪᓐᓇᕐᑐᑦ ᐊᑭᖓ ᑐᓂᔭᐅᓂᐊᕐᑐᒧᑦ ᐅᖓᑖᓅᕐᓯᒪᒃᐸᑦ $10,000, ᑐᒃᓯᕋᕐᑐᐃ 
ᖁᑦᑎᖕᓂᕐᓴᒧᑦ ᐅᓐᓂᕐᓗᒍᓐᓇᕐᑐᑦ ᑐᑭᒧᐊᑦᑎᑦᓯᔨᐅᑉ ᐃᓱᒪᓕᐊᖓᓂ ᕿᐱᓗᐃᓗᓂ ᑐᒃᓯᕋᐅᑎᐊᓂ.  

ᐱᒋᐊᕐᓂᐊᕐᓗᓂ ᖁᑦᑎᖕᓂᕐᓴᒧ ᐅᓐᓂᕐᓗᒃᓗᓂ, ᑐᒃᓯᕋᕐᑐᖅ ᑐᓴᕐᑎᑦᑎᔭᕆᐊᖃᕐᐳᖅ ᒥᓂᔅᑕᐅᑉ ᑐᒡᓕᐊᓂ ᐃᕐᖐᓐᓈᖅᑕᐅᑎᒃᑯᑦ 
ᑐᓂᓯᓗᓂᓗ ᑐᓴᕐᑕᒪᒥ ᐱᔾᔪᑎᓕ ᐃᓱᒫᓘᑎᒥᓂ ᑎᑎᕋᕐᓗᓂ.   

ᒥᓂᔅᑕᐅᑉ ᑐᒡᓕᐊ ᑎᓕᓯᓂᐊᕐᐳᖅ ᑲᒪᒋᔭᖃᕐᓂᐊᕐᑐᒥ ᑐᒃᓯᕋᐅᑕᐅᔪᒥ ᐅᓐᓂᕐᓗᒍᑕᐅᔪᒪᔪᒧ, ᑭᓯᐊᓂᓕ ᑎᓕᓯᔾᔮᙱᑦᑐᖅ ᐃᓄᖕᒥᑦ, 
ᐅᓂᒃᑳᕆᐊᓕᒃᓘᓐᓃᑦ, ᑐᑭᒧᐊᑦᑎᑦᑎᔨᒥ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄ.   

ᒥᓂᔅᑕᐅᑉ ᑐᒡᓕᐊ ᑎᓕᔭᐅᓯᒪᔪᕐᓘᓐᓃᑦ ᑐᑭᓯᒋᐊᒃᑲᓐᓂᕈᓐᓇᕐᑐᖅ ᑐᒃᓯᕋᕐᑐᒥᑦ ᐅᕝᕙᓘᓐᓃᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓂᑦ.  

ᐋᖅᑭᒃᓯᒪᓕᖅᑎᑕᖓ ᒥᓂᔅᑕᐅᑉ ᑐᒡᓕᐊᑕ ᑎᓕᓯᒪᔭᖓᑕᓘᓐᓃᑦ ᑕᐃᒪᐃᓪᓚᕆᖕᓂᐊᓕᖅᐳᖅ. 

ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎ 

ᑮᓇᐅᔭᖃᕐᑎᑕᐅᔪᑦ ᐃᑲᔫᓯᐊᑐᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓯᓂᐊᕐᐳᑦ 
ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒥ ᒪᓕᒃᓗᓂ ᐊᑐᕆᐊᔨᖕᓕᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᒥ ᐊᒻᒪᓗ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔭᕆᐊᓕᖕᓂ. 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᖏᖅᑕᐅᔪᑦ ᑐᒃᓯᕋᕐᑐᖅ ᐊᑎᓕᐅᕆᐊᓕᑦ ᐆᒥᖓ ᐊᖏᕈᑎᒥ ᑐᓂᔭᐅᓚᐅᖅᑳᕋᓂ ᑮᓇᐅᔭᓂᑦ. 

ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎ ᐋᖅᑭᒃᓯᒪᔭᕆᐊᓕᒃ, ᑐᑭᓯᓇᑦᑎᐊᕐᓗᓂ ᐅᖃᐅᓯᖏᑦ ᐊᔪᓇᙱᑦᑕᕌᖓᑦ, ᐊᑐᕆᐊᓕᖏᑦ ᑐᓂᔭᐅᔫᑉ 
ᐊᖏᕈᑎᒋᔭᖏᑦ ᖃᓄᐃᓕᐅᕐᓂᐊᕐᓗᓂ ᑮᓇᐅᔭᕐᑖᕐᓂᐊᕐᓗᓂ, ᖃᓄᖅ ᖃᓄᐃᓕᐅᒐᒃᓴᐃᑦ ᒪᓕᒐᔭᖕᒪᖔᖏᑦ, ᖃᓄᕐᓗ 
ᑐᓴᐅᒪᖃᑦᑕᐅᑎᓗᑎᒃ ᖃᓄᐃᓕᐅᕆᐊᓕᖕᓄᑦ, ᖃᓄᐃᓕᓇᔭᕐᒪᖔᓪᓗ ᒪᓕᒃᑕᐅᙱᑉᐸᑕ ᖃᓄᐃᓕᐅᕆᐊᓕᑦ.  

ᑮᓇᐅᔭᕐᑖᕐᓂᕋᕐᓗᓂ ᓇᓗᓇᐃᕐᓯᓂᖅ 

ᑐᓂᔭᐅᔪᑦ ᑕᒪᐃᓐᓂ ᐊᐃᑦᑑᑎᑦ ᐃᑲᔫᑎᓂᓪᓗ ᐅᕘᓇ ᐱᓕᕆᐊᑎᒍᑦ ᓇᓗᓇᐃᕐᓯᔭᕆᐊᓕᑦ ᑮᓇᐅᔭᑎᒍ ᐃᑲᔪᖅᑕᐅᓂᖓᓂ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓂᖔᕐᑐᓂ ᐅᖃᓕᒫᒐᑎᒍ ᖃᓄᐃᑦᑐᑐᐃᓐᓇᒃᑯᑦ ᐱᕙᓪᓕᐊᔪᒃᑯᓪᓘᓐᓃᑦ ᓴᖅᑭᑦᑐᑦ 
ᐱᓕᕆᐊᒥ ᖃᓄᐃᓕᐅᕐᑕᒥᓪᓘᓐᓃᑦ. 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᑲᔪᖅᓱᐃᒃᑲᓐᓂᕈᓐᓇᕐᑐᑦ ᓇᓗᓇᐃᕐᓯᓂᕐᒥᑦ.  

ᐅᓂᒃᑳᓕᕆᓂᖅ, ᑐᓴᖅᑕᐅᔭᕆᐊᖃᖏᑦᑐᑦ, ᑐᓴᖅᑕᐅᔪᓐᓇᕐᑐᓪᓗ 

ᑐᑭᒧᐊᒃᑎᑦᑎᔨ ᐃᓚᓕᐅᔾᔨᓂᐊᕐᐳᖅ ᓇᐃᓈᕐᓯᒪᔪᒥ ᑕᒪᐃᓐᓂᒃ ᐊᐃᑦᑑᑎᑦ ᐃᑲᔫᑎᓄᓪᓗ ᐊᖏᕐᑕᐅᓯᒪᔪᓂ ᐅᔾᔨᖅᓱᖅᑕ ᓄᓇᓖᑦ 
ᐱᓕᕆᐊᕆᕙᓪᓕᐊᔪᒪᔭᖏᑦ  ᐊᕐᕌᒍᒥ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦᑕ ᐊᕐᕌᒍᑕᒫᒧ ᐅᓂᒃᑳᓂ 
ᐊᕐᕌᒍᒧᑦ. ᓇᐃᓈᕐᓯᒪᔪᖅ ᐃᓚᖃᕐᓂᐊᕐᑐᖅ ᓇᓗᓇᐃᔭᕐᓯᒪᔪᓂ ᑐᕌᖓᔪᑦ ᐊᑭᓕᐅᑎᓄᑦ. ᐆᒃᑑᑎᑦ ᓇᓗᓇᐃᔭᕐᓯᒪᔪᑦ ᐃᓚᖃᕐᓂᐊᕐᑐᑦ 
ᐊᑎᖏᓐᓂᑦ ᐱᑎᑕᐅᔪᑦ, ᓄᓇᓕᖏᑦ, ᖃᔅᓯᓂ ᐊᑭᓕᕐᑕᐅᓂᖓ, ᖃᓄᐃᑦᑐᓂᓪᓗ ᐱᓕᕆᐊᖃᕐᒪᖔᖓᓂᑦ. 

ᑖᓐᓇ ᐊᑐᕈᓐᓇᕐᓂᖅ ᑐᓴᖅᑕᐅᔪᑦᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓂᑦ ᐱᖁᔭᖓ ᐊᑐᖅᑎᑕᐅᔪᖅ ᐊᑕᖏᖅᑐᓕᒫᓄᑦ 
ᐃᓗᓕᖏᓐᓄᑦ, ᑮᓇᐅᔭᓕᕆᓂᕐᒧᑦ ᐊᐅᓚᑦᓯᓂᕐᒥ, ᐊᒻᒪ ᖃᓄᐃᓕᐅᕈᑕᐅᔪᓕᒫᓄᑦ ᐊᖏᕈᑕᐅᔪᒥᑦ ᑖᑦᓱᒪ ᐊᑐᐊᒐᐅᑉ ᐊᑖᓂ. 

ᐊᑭᓕᐅᑏᑦ 

ᑐᑭᒧᐊᒃᑎᑦᑎᔨ ᐊᖏᕌᖓᒥ ᐊᑭᓕᐅᑎᒃᓴᒥ ᑐᓂᔭᐅᓂᐊᕐᑐᒧᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ 
ᐱᓇᔪᑦᑎᐊᖃᑦᑕᕐᐳᑦ ᐊᑭᓖᓂᐊᕐᓗᑎᒃ ᑭᖑᕙᓯᒐᑎᒃ. 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑐᓂᔭᐅᔪᒥ ᐱᔪᒪᑐᐃᓐᓇᕆᐊᓕᑦ ᑐᑭᓯᒋᐊᕈᑎᒃᓴᓂ 
ᖃᓄᐃᓕᐅᖁᔨᓗᑎᒃᓗ ᐃᓚᒋᔭᐅᓂᐊᕐᓗᓂ ᐊᑭᓖᓂᖕᒧᑦ. ᓲᕐᓗ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ 
ᐋᖅᑭᓯᔭᕆᐊᖃᑐᐃᓐᓇᕆᐊᓕᑦ ᑐᓂᔭᐅᔪᒥ ᓂᐅᕕᕐᑎᑦᑎᔨᐅᓗᓂ ᐃᓗᐊᓂ ᐱᓕᕆᔾᔪᓯᓂᑦ. 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᓱᒪᓕᐅᕆᓂᐊᕐᑐᑦ ᖃᓄᖅ ᐊᑭᓕᕐᑕᐅᓂᐊᕐᒪᖔᑦ (ᑮᓇᐅᔭᒃᓴᖅ, 
ᑮᓇᐅᔭᒃᑯᕕᖕᒨᖅᓯᓂᖅ, ᑕᒪᒃᑯᐊ). 

ᑮᓇᐅᔭᓕᕆᓂᕐᒧᑦ ᖃᓄᐃᓕᖓᓃᑦ 

(a) ᐊᑕᐅᓯᐊᕐᓗᓂ ᐊᐃᑦᑑᑎᒧ ᐃᑲᔫᑏᒧᓪᓘᓪᓃᑦ ᐊᑭᓕᐅᑎ ᑐᓐᓂᖅᑯᑕᐅᔪᖅ ᐱᔪᓐᓇᕐᑐᒧᑦ ᑐᒃᓯᕋᕐᑐᒧᑦ ᐅᖓᑖᓅᔾᔮᙱᓚᖅ 
$25,000. ᐅᓇ ᐊᐃᑦᑑᑎ ᐊᑯᓂᐅᔪᓐᓇᕐᑐᖅᖅ ᐊᕐᕌᒍᒐᓴᖕᓄᑦ ᐃᓚᖃᕐᓗᓂᓘᓐᓃᑦ ᐊᖏᕈᑕᐅᓯᒪᔪᒥ ᑮᓇᐅᔭᖃᕐᑎᑦᑎᓗᑎᒃ 
ᑲᔪᓰᓐᓇᕐᑐᑦ ᑭᓱᑯᓘᔭᐃᑦ ᐊᑕᐅᓯᖕᒥᑦ ᐱᓕᕆᐊᒥ ᐊᕐᕌᒍᓂ ᐊᒡᒋᖅᑐᓂ, ᒪᓕᒃᓗᑎᒃ ᑮᓇᐅᔭᖅᑐᕈᑎᒃᓴᖃᕈᓂ.   

(b) ᒪᓕᒐᖅᑎᒎᖅᑐᓕᒫᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂ ᐊᒻᒪ  ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ 
ᑎᑎᕋᖅᓯᒪᔪᑦ ᑐᕌᒐᖃᕆᐊᓖᑦ ᐊᐅᓚᑕᐅᔪᓂ ᑕᒪᕐᒥᑦ ᐊᐃᑦᑑᑎᓂ ᐃᑲᔫᑎᓂᒡᓗ ᐱᓕᕆᕝᕕᖕᒧᑦ ᓴᖅᑭᑕᐅᔪᑦ ᓄᓇᕗᒻᒥᑦ 
ᐃᒥᐊᓗᓕᕆᔨᒃᑯᑦ ᓱᕐᕋᖕᓇᖅᑐᓕᕆᔨᒃᑯᓪᓗ ᑲᑎᒪᔨᖏᓐᓄᑦ. 

(c) ᑐᓂᓯᔪᖃᓚᐅᙱᓐᓂᖓᓂ ᐊᑭᓕᐅᑕᐅᓂᐊᖅᑐᓂᒃ, ᐱᑎᑕᐅᔪᑦ ᐃᑲᔫᓯᐊᓂᑦ ᐊᑎᓕᐅᕆᓂᐊᖅᐳᑦ ᐊᑐᖅᑕᐅᔭᕆᐊᓕᖕᒥᒃ 
ᐃᑲᔫᓯᐊᓄᑦ ᐊᖏᖃᑎᒌᒍᑎᒥᒃ, ᑖᓐᓇᓗ ᐃᓗᓕᖃᖅᖢᓂ ᐱᓕᕆᐊᕆᔭᒥᓂ ᑐᕌᕆᔭᖏᓐᓂᒃ ᑎᑭᑦᑐᒪᔭᖏᓐᓂᒡᓗ, 
ᒪᓕᒃᑕᐅᕙᓪᓕᐊᔭᕆᐊᓕᖕᓂᒃ ᐊᔪᖅᑎᑕᐅᙱᑦᑐᓄᑦ ᐊᑭᓕᖅᓱᕆᐊᓕᖕᓄᑦ, ᐱᔭᕇᖅᑕᐅᓂᖓᓄᑦ ᖃᖓᒃᑰᕋᔭᕐᓂᖓᓄᑦ,  
ᐅᓂᒃᑲᐅᓯᖃᕐᓂᕐᒧᑦ ᑮᓇᐅᔭᓕᕆᓂᕐᒧᓪᓗ ᐊᑐᖅᑕᐅᔭᕆᐊᓕᖕᓂᒃ, ᓇᓕᐊᖕᓄᑐᐃᓐᓇᕐᓗ ᑐᓴᖅᑕᐅᔭᕆᐊᓕᖕᓄᑦ 
ᐱᔭᐅᔪᒪᔪᓄᑦ ᐊᑦᑕᑕᖅᑎᑕᐅᓯᒪᔪᓂ ᖃᖓᒃᑰᕋᔭᕐᓂᖏᓐᓂᒃ ᑕᒪᐃᑕ ᐊᑐᓂᑦ ᑐᓐᓂᖅᑯᓯᐊᖑᕙᒃᑐᑦ ᖃᓄᐃᑦᑑᓂᖏᓐᓄᑦ. 

(d) ᑮᓇᐅᔭᕐᓂᑦ ᐅᓂᒃᑳᓕᐅᖁᔭᐅᓯᒪᔪᖃᖅᑎᓪᓗᒍ ᐅᓂᒃᑳᖅᑐᖃᕐᓂᙱᑎᓪᓗᒍ, ᑭᒡᒐᖅᑐᐃᔪᖅ 
ᑮᓇᐅᔭᖅᑖᒃᑲᓐᓂᖏᑐᐃᓐᓇᕆᐊᓕᒃ ᑭᓯᐊᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᖓᑦ ᓇᓗᓇᐃᖅᓯᒪᓗᓂ ᑐᓂᕐᕈᑎᒋᔭᐅᔪᒥᒃ 
ᐅᖓᕙᕆᐊᖅᑕᐅᓐᓂᕐᓗᓂ ᑐᓂᔭᐅᓂᖓ, ᐅᕝᕙᓘᓐᓃᑦ ᐊᑭᖓᑦ ᓈᒻᒪᒋᔭᐅᖏᓪᓗᓂ ᐊᑭᓕᖅᑕᐅᒃᑲᓐᓂᕋᓱᐊᖅᑎᓪᓗᒍ. 

(e) ᑐᓂᔭᐅᔪᑦ ᐅᑎᕐᑎᑦᑎᔭᕆᐊᖃᕐᐳᑦ ᐊᒥᐊᒃᑯᓂ ᐱᓕᕆᐊᒧ ᑮᓇᐅᔭᓂᑦ, ᐊᑭᓕᕐᑕᐅᔪᓐᓇᙱᑦᑐᓂᑦ, ᐊᑭᓕᐅᑎᓗᐊᕈᑎᓂᑦ, 
ᓂᕆᐅᓇᙱᑦᑐᓪᓘᓐᓃᑦ ᐊᒥᐊᒃᑯᖏᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐅᓪᓗᑦ 30 
ᐃᓗᐊᓂ ᐊᑭᓕᒐᒃᓴᖅᑖᓚᐅᕐᑎᓪᓗᒍ. ᐅᑯᐊ ᐊᑭᖏᑦ ᐊᑭᓕᒃᓴᐅᕗᑦ ᐊᑭᓕᕆᐊᓕᑦ ᒐᕙᒪᒃᑯᓐᓄᑦ, ᐊᒻᒪᓗ ᓄᓇᕗᒻᒥᑦ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ ᓄᐊᑦᑐᓐᓇᕐᑕᖏᑦ ᑕᐃᒫᒃ. 

(f) ᑮᓇᐅᔭᖅᑖᖑᔪᑦ ᐊᑕᐅᓯᕐᒧᑦ ᐅᑭᐅᒧᑦ ᑮᓇᐅᔭᖅᑖᖅᑎᑕᐅᑲᓐᓂᕋᔭᙱᑦᑐᖅ ᑭᖑᓂᖓᒍᑦ. 

(g) ᑮᓇᐅᔭᖅᑖᖅᑎᑕᐅᓲᑦ ᐱᔪᓐᓇᖕᓂᖏᑦ ᒪᓕᒃᖢᒋᑦ ᐊᑑᑎᖃᖕᒪᖔᓪᓗ ᐱᓕᕆᐊᒃᓴᖅ ᑲᑐᔾᔨᖃᑎᒌᖑᔪᓪᓗ. ᑮᓇᐅᔭᕐᑐᕈᑎᒃᓴᓂ 
ᐊᖏᕐᓯᓐᓇᕐᑎᓪᓗᒍ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑭᒡᓕᖃᕐᑎᑦᑎᓂᐊᕐᐳᑦ ᐃᓱᐊᓂ 
ᐊᑭᐊᓂ ᐊᐃᑦᑑᑎᑦ ᐃᑲᔫᑎᓄᓪᓗ ᐊᑭᓕᕐᑕᐅᔪᓐᓇᕐᑐᑦ ᐅᕘᓇ ᐊᑐᐊᒐᒃᑯᑦ ᐊᕐᕌᒍᒥᑦ. 

(h) ᐊᑖᓂ ᑐᑭᖏᑦᑕ ᐊᑐᐊᒐᒥ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓵᑕᐅᓕᕈᓐᓇᕐᓂᖓ 
ᑭᒡᓕᖃᕐᑐᖅ ᐊᑭᐊᓂ ᑮᓇᐅᔭᑦ ᐊᖏᕐᑕᐅᓯᒪᔪᓂᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑎᒍᒥᐊᔾᔮᙱᑦᑐᑦ ᐊᒥᒐᖅᓯᔪᖃᓕᕐᓂᖅᐸᑦ ᐊᑭᓕᒃᓴᙳᖅᑐᖃᓂᖅᐸᓪᓘᓐᓃᑦ 
ᑮᓇᐅᔭᓂᒃ ᐊᐃᑦᑐᖅᑕᐅᓯᒪᔪᒧᑦ. 

(i) ᐱᓇᔪᒃᑐᓕᒫᑦ ᑮᓇᐅᔭᓂᑦ ᐅᖃᕆᐊᓕᑦ ᐆᒃᑐᓚᐅᖅᓯᒪᖕᒪᖔᖏ ᑮᓇᐅᔭᓄᑦ ᑕᐃᖦᓱᒧᖓᑦᑕᐃᓐᓇᖅ ᐱᓕᕆᐊᒧᑦ 
ᐊᓯᖏᓐᓂᙶᖅᑐᓂ, ᒪᕐᕈᐃᕐᓗᓂ ᑮᓇᐅᔭᖅᑖᖁᓇᒍ. ᐅᖃᙱᒃᑯᓂ ᒥᒃᖠᒋᐊᖅᑕᐅᑐᐃᓐᓇᕆᐊᓕᒃ ᑮᓇᐅᔭᓪᓘᓐᓃᑦ 
ᓄᖅᑲᖔᖅᑎᑕᐅᓗᑎᒃ.  

(j) ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓯᒪᕗᖅ ᐱᔪᓐᓇᐅᒻᒥᒃ ᑲᔪᓯᑎᑦᑎᔪᓐᓇᕐᓗᑎᒃ 
ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᓕᐊᖕᓄᑐᐃᓐᓇᖅ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᔪᒧᑦ ᐊᐃᑦᑑᑕᐅᔪᒃᑯᑦ 
ᑐᓐᓂᖅᑯᑕᐅᔪᒃᑯᓪᓘᓐᓃᑦ ᐱᓕᕆᐊᖑᕙᒃᑐᒃᑯᑦ.  ᑐᓂᕐᕈᓯᐊᖅᑖᖅᑐᓗᒃᑖᑦ ᐱᔪᖕᓇᖅᑎᑦᑎᔭᕆᐊᖃᖅᑐᑦ 
ᐱᕙᓪᓕᐊᔪᓕᕆᔨᒃᑯᓐᓂᑦ ᐱᓕᕆᐊᑉ ᐃᓂᖓᓄᐊᕈᖕᓇᕐᓂᕐᒧᑦ, ᖃᐅᔨᓴᐃᓂᐊᕐᓗᑎᒃ ᑮᓇᐅᔭᓕᕆᔾᔪᑎᓗᒃᑖᓂᒃ ᐊᒻᒪᓗ 
ᐊᓯᖏᓐᓂᒃ ᑮᓇᐅᔭᐃᑦ ᒥᒃᓵᓅᖓᔪᓂᒃ ᑎᑎᖅᑲᓂᒃ, ᐊᒻᒪᓗ ᐊᓯᖏᓐᓂᒃ ᑐᑭᓯᐅᒪᔾᔪᑎᓂᒃ ᐱᓕᕆᐊᑉ ᒥᒃᓵᓅᖓᔪᓂᒃ 
ᒪᓕᑦᑎᐊᕋᓗᐊᕆᐊᒃᓴᖏᓐᓂᑦ ᐃᑲᔫᓯᐊᒧᑦ ᐊᖏᕈᑎᒥᑦ ᖃᐅᔨᓴᖅᑕᐅᓂᖓᓘᓐᓃᑦ ᑲᔪᓯᑦᑎᐊᖕᒪᖔᑦ ᐱᓕᕆᐊᖅ. 

ᑭᓱᑐᐃᓐᓇᐃᑦ ᖃᓄᐃᓕᖓᓂᖏᑦ 

(a) ᐱᑎᑕᐅᓯᒪᔪᑦ ᐊᐅᓪᓛᑎᑦᑎᔪᓐᓇᙱᑦᑐᑦ ᐊᒥᐊᒃᑯᖏᑦ ᑭᖑᓪᓕᕐᒧᑦ ᐊᕐᕌᒍᒧᑦ ᑭᓯᐊᓂ ᑎᑎᕋᖅᓯᒪᒃᐸᑦ. 

(b) ᐱᔭᕆᐊᖃᕌᖓᑦ, ᐊᐅᓚᓂᐅᔪᑦ ᑮᓇᐅᔭᖃᖅᑎᑕᐅᔪᑦ ᐊᑐᐊᒐᕐᒥ ᑎᑭᐅᑎᓯᒪᒋᐊᓖᑦ ᐊᖏᖅᑕᐅᒋᐊᓕᖕᓄᑦ ᒪᓕᒐᖅᑎᒍᑦ, 
ᓄᓇᓕᖕᓄᑦ ᐊᓯᖏᓐᓄᓪᓗ ᐊᖓᔪᖅᑲᐅᑎᓄᑦ. ᐱᖃᓯᐅᑎᑐᐃᓐᓇᕆᐊᓕᒃ ᑎᑭᐅᑎᒋᐊᖃᕐᓂᖅ ᖃᓄᐃᙱᑦᑎᐊᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᓂᕐᒧᓪᓗ ᑎᑭᐅᒪᔭᕆᐊᓕᖕᓄᑦ, ᐃᑲᔪᖅᑐᖅᑕᐅᓂᖅ ᓄᓇᓕᖕᓂ ᐊᕕᒃᑐᖅᓯᒪᔪᓂᒡᓘᓐᓃᑦ ᑲᑎᒪᔨᓄᑦ, 
ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐊᓯᖏᑦ ᐊᖏᖅᑕᐅᒋᐊᓖᑦ ᑕᒪᓐᓇ ᐊᐅᓚᓂᐅᔪᖅ ᐃᖏᕐᕋᑦᑎᐊᖁᓪᓗᒍ.  

ᑐᒃᓯᕋᕐᑐᑐᐊᖅ/ᑐᓂᔭᐅᔪᑐᐊᖅ ᓇᖕᒥᓂᖅ ᑲᒪᒋᔭᓕᒃ ᓇᓗᓇᐃᔭᐃᓂᐊᕐᓗᓂ, ᕿᓂᕐᓗᓂ, ᓇᓗᓇᐃᕐᓯᓗᓂᓗ 
ᐊᖏᕐᑕᐅᔪᓂᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐃᓚᐅᙱᑦᑐᑦ ᑕᒪᑐᒧᖓ, 
ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑮᓇᐅᔭᖃᕐᑎᑕᐅᓂᖕᒧᑦ  ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᑦ ᓄᓇᕗᑦ ᒐᕙᒪᒃᑯᖏᓐᓄᓪᓘᓐᓃᑦ ᐊᖏᕐᑕᐅᔭᕆᐊᖃᙱᑦᑐᖅ.   

(c) ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓄᖅᑲᑎᑦᑎᔪᓐᓇᖅᑐᑦ, ᓄᖅᑲᖓᑎᑦᑎᓗᑎᒃ 
ᒥᑭᓪᓕᒋᐊᕆᓗᑎᒡᓘᓐᓃᑦ ᐃᓗᓕᖏᓐᓂᒃ ᐊᖏᖃᑎᒌᒍᑎᐅᑉ ᐊᐃᑦᑐᖅᑕᐅᔪᖅ ᒪᓕᖏᑉᐸᑦ ᑐᑭᖏᓐᓂᒃ ᐊᖏᖃᑎᒌᒍᑎᒥ.  

(d) ᑐᓴᒐᒃᓴᓕᒫᑦ ᓴᓇᔭᒃᓴᓕᒫᓪᓗ ᐊᑐᐃᓐᓇᐅᑎᑕᐅᔪᑦ ᐱᔭᐅᔪᓪᓘᓐᓃᑦ ᐊᐃᑦᑐᖅᑕᐅᔪᑦ, ᐱᔾᔪᑕᐅᓪᓗᓂ ᐊᖏᖃᑎᒌᒍᑎᖃᕐᓂᖅ 
ᒐᕙᒪᒃᑯᓐᓄᑦ, ᑲᙳᓇᖅᑑᑎᑕᐅᒋᐊᓕᒃ.  

ᑮᓇᐅᔭᐃᑦ ᐊᑐᖅᑕᐅᔪᓐᓇᖅᑐᑦ 

ᑮᓇᐅᔭᖃᕐᓂᒧᑦ ᓱᓇᒃᑯᑖᑦ ᐱᓯᒪᔭᐅᔭᕆᐊᓖᑦ ᐊᑐᖅᖢᑎᒃ ᑖᔅᓱᒥᖓ ᐊᑐᐊᒐᕐᒥᒃ ᑕᐃᒪᐃᓕᖓᓂᐅᔪᑦ ᐊᖏᑦᑕᐅᓂᕐᒧᑦ ᑮᓇᐅᔭᓕᕆᓂᖕᒧᑦ 
ᑲᑎᒪᔨᓄ ᐊᒻᒪᓗ ᐊᑐᐃᓐᓇᐅᓂᖏᑦ ᑮᓇᐅᔭᑦ ᓈᒻᒪᒃᑐᒥᑦ ᑮᓇᐅᔭᖅᑑᓂᓄᑦ.  

 

ᓯᕗᓕᖅᑏᑦ ᑲᑎᒪᔨᓄᑦ ᐱᔪᓐᓇᐅᑎᒋᔭᐅᔪᖅ 

ᑕᕝᕙᓂ ᐊᑐᐊᒐᕐᒥᑦ ᖃᓄᑐᐃᓐᓇᖅ ᐱᔪᓐᓇᕐᓂᖃᖅᑎᑕᐅᒐᔭᖏᑦᑐᖅ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᖅᑕᖓᓂ ᐅᕝᕙᓘᓐᓃᑦ 
ᖃᓄᑐᐃᓐᓇᖅ ᐱᓕᕆᐊᖑᓗᓂ ᑮᓇᐅᔭᕐᓂᑦ ᑐᓐᓂᕈᑎᑖᖅᑎᑕᐅᓗᑎᒃ ᐃᑲᔫᑎᓂᒡᓘᓐᓃ ᓯᓚᑖᓂ ᒪᓕᒐᖏᓐᓂᒃ ᐊᑐᐊᒐᑎᒍᑦ.  

 

ᐃᓱᓕᕝᕕᐊ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᓇ ᐊᑐᐊᒐᖅ ᐊᑐᓕᕐᓂᐊᕐᑐᖅ ᐅᓪᓗᖓᓂ ᐊᖏᕐᑕᐅᓚᐅᕐᑎᓪᓗᒍ ᒫᑦᓯ 31, 2025−ᖑᕋᓱᖕᓂᖓᓂ ᑐᖔᓂᓪᓘᓐᓃᑦ, ᐃᓱᒪᖓᓂ 
ᒥᓂᔅᑕᐅᑉ. 

  



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᐃᒍ ᑎᑎᕋᕐᓯᒪᔪᖅ−ᐅᔾᔨᖅᓱᖅᑕ ᓄᓇᓖᑦ ᐱᓕᕆᐊᕆᕙᓪᓕᐊᔪᒪᔭᖏᑦ ᑮᓇᐅᔭᖅᑖᕈᓯᐊᑦ 

 

ᐅᔾᔨᖅᓱᖅᑕ ᐃᓄᖕᓅᖓᔪᓄ ᑲᒪᒋᔭᖃᕐᓂᖕᒧᑦ ᐱᓕᕆᐊᖑᕙᓪᓕᐊᔪᒪᔪᑦᐃᑲᔫᑏᑦ A-1 ᒪᒃᐱᖅᑐᒐᖅ 9 

ᐅᔾᔨᖅᓱᖅᑕ ᐊᑦᑕᕐᓇᙱᑦᑐᒃᑯᑦ ᓱᓐᓂᐅᒪᙱᓪᓗᓂᓗ ᐃᓕᓐᓂᐊᕇᕈᓯᐊᒧ ᐊᐃᑦᑑᑎ A-2 ᒪᒃᐱᖅᑐᒐᖅ 11 

ᐅᔾᔨᖅᓱᖅᑕ ᐋᓐᓂᐊᖅᑕᐃᓕᒪᓂᖕᒧᑦ ᖃᓄᐃᖏᑦᓯᐊᕐᓂᕐᒧᓪᓗ ᐃᑲᔪᖅᑐᐃᓐᓂᖅ A-3 ᒪᒃᐱᖅᑐᒐᖅ 13 

 

 

 

 

 

 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑎᑎᕋᖅᓯᒪᔪᑦ A  

ᐅᔾᔨᖅᓱᖅᑕ ᐃᓄᖕᓅᖓᔪᓄ ᑲᒪᒋᔭᖃᕐᓂᖕᒧᑦ ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑏᑦ 

 

1. ᐱᔾᔪᑎᖓ 

ᐅᔾᔨᖅᓱᖅᑕ ᐃᓄᖕᓅᖓᔪᓄ ᑲᒪᒋᔭᖃᕐᓂᖕᒧᑦ ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑎᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑮᓇᐅᔭᑎᒍ ᐃᑲᔪᖅᐸᒃᐳᑦ ᑲᑐᔾᔨᖃᑎᒌᓄᑦ ᐱᕚᓪᓕᕈᑕᐅᓲᑦ ᑐᓴᐅᒪᑦᑎᐊᕐᓂᒃᑯᑦ 
ᓇᓖᕌᒐᒃᓴᐃᑦ ᐃᒥᑦᑎᐊᖃᑦᑕᕐᓂᖕᒥᑦ ᓱᕐᕋᖕᓇᖅᑐᑦᑎᐊᖃᑦᑕᕐᓂᖕᒥᓪᓗ ᐃᓐᓇᕐᓄ ᓄᓇᕗᒻᒥᑦ.  

2. ᐱᔪᓐᓇᖅᑎᑕᐅᒐᔭᖅᑐᑦ 

ᑐᓂᔭᐅᔪᓐᓇᕐᑐᑦ ᐆᒥᖓ ᐃᑲᔫᑎᒥᑦ ᐃᓄᐃᑦ, ᓄᓇᓕᖕᓂ ᒐᕙᒪᐅᔪᑦ, ᓄᓇᓕᖕᓂᑦ ᐋᓐᓂᐊᕐᑕᐃᓕᒪᓂᖕᒧᑦ 
ᖃᓄᐃᖏᑦᑎᐊᕐᓂᕐᒧᓪᓗ ᑲᑎᒪᔨᕋᓛᑦ, ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ, ᑮᓇᐅᔭᓕᐅᕋᓱᐊᖅᑎᐅᓐᖏᑦᑐᖅ ᑲᑐᔾᔨᖃᑎᒌ, ᓄᓇᓕᖕᓂᑦ 
ᓇᖕᒥᓂᖁᑎᓕᑦ, ᑎᒃᑯᐊᕐᑕᐅᓯᒪᔪᓪᓗ ᐃᓄᐃᑦ ᑲᑐᔾᔨᖃᑎᒌᖏᑦ.   

3. ᐊᔪᖅᑎᑕᐅᙱᑦᑐᑦ ᐱᓕᕆᐊᖑᕙᒃᑐᑦ   

ᐊᔪᖅᑎᑕᐅᙱᑦᑐᖅ ᐱᓕᕆᐊᒃᓴᑦ ᖃᓄᐃᓕᐅᒐᒃᓴᐃᑦ ᐃᒪᐃᓐᓂᐊᕐᑐᑦ: 

o ᐃᑲᔪᕐᓗᑎᒃ ᓴᖅᑭᑕᐅᓂᖓᓂ ᐊᒻᒪᓗ/ᐅᕝᕙᓗᓃᑦ ᐊᑐᓕᕐᑎᑕᐅᓂᖓ ᓄᓇᓖᑦ ᐱᓕᕆᐊᕆᕙᓪᓕᐊᔪᒪᔭᖏᑦ, 
ᓴᖅᑭᔮᕐᑎᑕᐅᕙᒃᑐᑦ ᐱᓕᕆᐊᒃᓴᓪᓘᓐᓃᑦ ᐃᑲᔪᖅᑐᐃᔪᑦ ᑐᓴᐅᒪᑦᑎᐊᕐᓂᒃᑯᑦ ᓂᕈᐊᕐᐸᖕᓂᖅ ᐃᒥᑦᑎᐊᖃᑦᑕᕐᓂᖕᒧ 
ᓱᕐᕋᖕᓇᖅᑐᖃᑦᑕᑦᑎᐊᕐᓂᖕᒧᓪᓗ ᐃᓐᓇᕐᓄᑦ ᓄᓇᕗᒻᒥᑦ;  

o ᑐᕌᕐᓗᑎᒃ ᓴᖅᑭᑦᑎᓂᐊᕐᓗᑎᒃ ᓴᙱᒃᑎᒋᐊᕐᓗᒋᓪᓘᓐᓃᑦ ᓄᓇᓕᖕᓂᒃ ᐃᑲᔪᓲᑦ ᐊᒻᒪᓗ ᐱᓕᕆᐊᖃᕐᓂᑦ 
ᐱᔾᔪᑎᖃᓗᐊᕐᑐᑦ ᖃᓄᐃᑦᑕᐃᓕᒪᑎᑦᑎᓂᖕᒥᑦ ᐃᒥᐊᓗᖕᒧᑦ ᓱᕐᕋᖕᓇᖅᑐᓄᓪᓗ; ᐊᒻᒪᓗ 

o ᐱᓕᕆᐊᖑᓗᓂ ᓄᓇᕗᒻᒥᑦ, ᐅᕝᕙᓘᓐᓃᑦ ᐊᑑᑎᖃᕐᓗᓂ ᓄᓇᕗᒻᒥᐅᓄᓪᓚᕆᒃ. 

4. ᐊᔪᖅᑎᑕᐅᔪᑦ ᐱᓕᕆᐊᖑᕙᒃᑐᑦ 

ᑮᓇᐅᔭᖅᑖᕈᓯᐊᑦ ᐊᑐᕐᑕᐅᔭᕆᐊᖃᙱᑦᑐᑦ ᐅᑯᓄᖓ: 

o ᑮᓇᐅᔾᔭᒃᓵᑦ ᐊᑭᖏᓐᓄᑦ 

o ᐃᑲᔪᕐᑐᕐᓗᒋᖅ ᐊᐅᓚᑦᑎᓂᐅᔪᑦ ᐋᖅᑭᐅᒪᓂᖕᒧᓪᓗ ᐅᕝᕙᓘᓐᓃᑦ ᐊᑭᑐᔫᑎᓄᑦ ᐊᑭᖏᑦ ᐃᓂᒃᓴᒧ ᐊᐅᓚᓐᓂᐊᕐᓗᒋᑦ 
ᐱᓕᕆᐊᒃᓴᑦ ᐱᒋᐊᕐᑕᐅᔪᒪᔪᓪᓘᓐᓃᑦ; ᐊᒻᒪᓗ 

o ᐃᑲᔪᕐᑐᕐᓗᒋ ᑐᓴᒐᒃᓴᑦ ᓇᓕᒧᙱᑦᑐᑦ ᐅᔾᔨᖅᓱᖅᑕ/Lets Be Aware ᓴᖅᑭᔮᕐᑎᑕᐅᕙᖕᓂᖏᑦ ᐅᕝᕙᓘᓐᓂᑦ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᓂᕐᓴᒥ ᐱᓕᕆᐊᖓᓂ ᐱᓕᕆᐊᒃᓴᖏᓐᓂᓪᓗ. 

5. ᑐᑦᓯᕋᐅᑏᑦ ᑲᒪᒋᔭᐅᔾᔪᓯᖏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓴᖅᑭᑎᓂᐊᕐᐳᑦ ᑐᒃᓯᕋᐅᑎᑖᕈᒪᓗᑎᒃ ᓯᕗᓂᐊᓂ 
ᑮᓇᐅᔭᓕᕆᓚᐅᙱᓐᓂᖏᓐᓂᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑐᕌᕈᓐᓇᕐᑐᑦ 
ᑐᒃᓯᕋᖁᔨᓗᑎᒃ ᖃᓄᐃᑦᑐᓂ ᑐᓂᔭᐅᔪᓐᓇᕐᑐᓂ (ᓲᕐᓗ “ᕼᐋᒻᓚᐃᑦ” ᐅᕝᕙᓘᓐᓃᑦ “ᐃᓄᐃᑦ ᑲᑐᔾᔨᖃᑎᒌᖏᑦ”) ᐅᕝᕙᓘᓐᓃᑦ 
ᑐᓴᖅᑎᑦᑎᔪᓐᓇᕐᑐᑦ ᐊᒥᓱᓂ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑐᕌᕈᓐᓇᕐᑐᑦ ᑭᓱᓪᓚᕆᖕᒥᑦ 
ᑮᓇᐅᔭᖅᑐᕈᑎᒃᓴᓂ ᑕᒪᐃᓐᓂ ᑮᓇᐅᔭᓕᕆᓕᕐᑎᓪᓗᒋ.  

ᓴᖅᑭᑕᐅᔪᖅ ᐃᓚᖃᕐᓂᐊᕐᑐᖅ ᑐᓴᐅᒪᔭᒃᓴᓂ ᐅᔾᔨᖅᓱᖅᑕ ᐃᓄᓐᓅᖓᔪᓄᑦ ᑲᒪᒋᔭᖃᕐᓂᖅ ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑎᑦ 
ᐊᒻᒪᓗ ᑐᒃᓯᕋᐅᑎᓕᕆᓂᖏᓐᓂᑦ, ᐃᓚᐅᓪᓗᓂ ᓇᒃᓯᐅᑎᔭᕆᐊᓖᑦ ᐃᓱᓕᕝᕕᒃᓴᓪᓗ. ᐱᔪᒪᔪᑦ ᑲᑐᔾᔨᖃᑎᒌᑦ ᐱᓇᔪᒋᐊᖃᕐᑐᑦ 
ᒪᓕᒃᓗᑎᒃ ᑕᒪᑐᒥᖓ ᐱᓕᕆᐊᖑᕙᓪᓕᐊᓂᖏᓐᓂᑦ ᐃᓱᓕᕝᕕᒃᓴᓂᓪᓗ.  

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑐᒃᓯᕋᕐᑐᓂᑦ ᐊᑕᐅᓯᑦᑕᐃᓐᓇᒥ ᑎᑎᕋᕐᕕᒃᓴᓂ 
ᐊᑐᖁᔨᑐᐃᓐᓇᕆᐊᓕᑦ. ᑐᒃᓯᕋᕐᑐᑦ, ᒥᑭᓛᒥᑦ, ᑐᓴᐅᒪᔪᒪᔭᕆᐊᓕᑦ ᑲᑐᔾᔨᖃᑎᒌᑦ ᒥᒃᓵᓄ ᖃᓄᕐᓗ ᐊᑐᕐᓂᐊᖕᒪᖔᖏᓐᓂᑦ 
ᐊᐃᑦᑑᑏᑦ ᑮᓇᐅᔭᑦ ᐃᑲᔪᖅᑐᐃᓂᐊᕐᑐᒥ ᑐᓴᐅᒪᑦᑎᐊᕐᓂᖕᒧᑦ ᓂᕈᐊᕈᓐᓇᕐᓂ ᐃᒥᑦᑎᐊᕐᓂᖕᒥ ᓱᕐᕋᖕᓇᖅᑐᖅᐸᖕᓂᖕᒥᓪᓗ.  

ᑲᑐᔾᔨᖃᑎᒌᑦ ᓇᒃᓯᐅᔾᔨᔭᕆᐊᓕᑦ ᐱᐊᓂᒃᓯᒪᔪᒥᑦ ᑐᒃᓯᕋᐅᑎᒥ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᓐᓄᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᕿᒥᕐᕈᓂᐊᕐᐳᑦ ᑮᓇᐅᔭᖅᑖᕋᓲᑎᓂ ᐱᔭᒥᓂ, 
ᐱᔪᒪᒃᑲᓐᓂᕆᐊᖃᑐᐃᓐᓇᕐᖢᑎᒃᓗ ᑐᒃᓯᕋᕐᑐᓂᑦ ᑐᑭᓯᐅᒪᒃᑲᓐᓂᒐᒃᓴᓂᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᑦ ᐃᓱᒪᓕᐅᕆᓂᐊᕐᑐᑦ ᑮᓇᐅᔭᖅᑖᕈᓐᓇᕐᑐᓂᑦ, ᑐᓴᖅᑎᑦᑎᓗᑎᒃᓗ ᑐᒃᓯᕋᕐᑐᓕᒫᑦ ᐃᓱᒪᓕᐊᒥᓂᒃ ᑎᑎᕋᕐᓗᑎᒃ. 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐱᓂᐊᕐᓗᒍ ᐅᓇ ᐃᑲᔫᑎ, ᐱᑎᑕᐅᔪᑦ ᑐᒃᓯᕋᕐᑐᖅ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒥ ᐊᑎᓕᐅᕆᐊᖃᕐᓂᐊᕐᑐᖅ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓂᑦ. ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎ ᐋᖅᑭᓯᓯᒪᓂᐊᕐᑐᖅ ᐊᑐᕆᐊᓖᑦ 
ᒪᓕᒋᐊᓖᓪᓗ ᑮᓇᐅᔭᕐᑖᕐᓂᐊᕐᓗᓂ ᐊᑐᕐᓂᐊᕐᓗᓂᒋᓪᓗ ᑭᒃᑯᑐᐃᓇᕐᓄᑦ ᑮᓇᐅᔭᓂᑦ.   

6. ᓵᑕᐅᔪᓐᓇᕐᓂᖅ 

ᑐᓂᔭᐅᔪᑦ ᐅᓂᒃᑳᓕᐅᕆᐊᖃᕐᓂᐊᕐᑐᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᖃᓄᖅ 
ᐊᑐᓚᐅᕐᓂᖏᓐᓂᑦ ᑮᓇᐅᔭᓂᑦ ᐱᓚᐅᕐᑕᒥᓂ ᒪᓕᒃᓗᓂᓗ ᑕᒪᐃᓐᓂᓕᒫ ᐊᓯᖏᓐᓂᑦ ᐊᑐᕆᐊᓕᖕᓂᑦ ᓴᖅᑭᑕᐅᔪᑦ 
ᐃᑲᔫᓯᐊᖅᑎᑦᑎᓂᕐᒧᑦ ᐊᖏᕈᑎᒥᑦ.  ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓯᒪᕗᖅ ᐱᔪᓐᓇᐅᒻᒥᒃ 
ᑲᔪᓯᑎᑦᑎᔪᓐᓇᕐᓗᑎᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᓕᐊᖕᓄᑐᐃᓐᓇᖅ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᔪᒧᑦ ᐊᐃᑦᑑᑕᐅᔪᒃᑯᑦ 
ᑐᓐᓂᖅᑯᑕᐅᔪᒃᑯᓪᓘᓐᓃᑦ ᐱᓕᕆᐊᖑᕙᒃᑐᒃᑯᑦ.  ᑐᓂᔭᐅᔪᑦ ᓵᑕᒃᓴᐅᕗᑦ ᐊᑐᕐᓂᖏᓐᓂᑦ ᑭᒃᑯᑐᐃᓇᑦ ᑮᓇᐅᔭᖁᑎᖏᓐᓂᑦ, 
ᐅᑎᕐᑎᑦᑎᔭᕆᐊᖃᑐᐃᓐᓇᕆᐊᖃᕐᖢᑎᒃᓗ ᑮᓇᐅᔭᓂ ᒪᓕᙱᑉᐸᑕ ᐊᑐᕆᐊᓖᑦ ᒪᓕᒋᐊᓖᓪᓗ ᐃᑲᔫᑎᒧᑦ.   

7. ᐊᑭᖓ 

ᐱᔪᓐᓇᕐᑐᐃᑦ ᑐᓂᔭᐅᔪᓐᓇᕐᑐᑦ $25,000 ᐅᔾᔨᖅᓱᖅᑕ ᐃᓄᖕᓄ ᑲᒪᒋᔭᖃᕐᓂᖅ ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑎᒃᑯᑦ. 

ᑐᓂᔭᐅᔪᑦ ᐱᓇᔭᙱᑦᑐᖅ ᐆᒥᖓ ᐃᑲᔫᑎᒥ ᐊᒥᓱᐊᕐᓗᓂ ᐊᑕᐅᓯᖕᒥᑦ ᑮᓇᐅᔭᓕᕆᓕᕐᑎᓪᓗᒋᑦ. ᐃᑲᔫᑏᑦ ᐃᓱᒪᖅᓲᑕᐅᔪᑦ. 
ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᕈᓐᓇᕐᑐᐃᑦ ᐊᑭᑭᓐᓂᕐᓴᒥ ᐆᒪ ᐃᓱᐊᓂ. ᐊᑭᖓ 
ᐃᑲᔫᓯᐊᑦ ᐊᑐᐃᓐᓇᐅᔪ ᒪᓕᖕᓂᐊᕐᑐᑦ ᐃᓚᖓᓂ ᑮᓇᐅᔭᖅᑐᕈᑎᒃᓴᐃᑦ ᐊᑐᐃᓐᓇᐅᔪᑦ ᐆᒧᖓ ᑮᓇᐅᔭᖃᕐᑎᑦᑎᓂᖕᒥᑦ. ᑲᑎᓪᓗᒋᑦ 
ᑕᒪᖕᒥᒃ ᐊᐃᑦᑑᑎᑦ ᐃᑲᔫᑎᓪᓗ ᐅᖓᑖᓅᕈᓐᓇᙱᓚᖅ ᓴᓂᕐᕙᑦᑕᐅᓯᒪᔪᑦ ᐊᑭᖓᓂ ᐊᖏᕐᑕᐅᓯᒪᔪᑦ ᑮᓇᐅᔭᓕᕆᓂᖕᒧᑦ 
ᑲᑎᒪᔨᖏᓐᓄ ᐊᕐᕌᒍᑕᒫᑦ.  

8. ᐊᑭᓕᐅᑏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᑭᓖᓂᐊᕐᑐᑦ ᑐᓂᔭᐅᔪᓂ ᐊᑕᐅᓯᐊᕐᓗᒍ ᕿᓚᒻᒥᐅᔪᒃᑯᑦ. 

9.  ᐃᓱᓕᕝᕕᑦᓴᓕᒃ 

ᐃᑲᔫᑏᑦ ᐊᑕᐅᓯᐊᑐᐃᓐᓇᖅᖢᑎᐅᕗᑦ, ᐅᓂᒃᑳᕆᓂᕐᒥ ᐱᓕᕆᓂᖃᖅᖢᓂ ᐊᐃᕐᕆᓕ 1-ᒥ ᒫᔾᔨ 31-ᒧᑦ ᐊᑐᓂ ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓᓐᓂ. 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐅᐃᒍᖓ B  

ᐅᔾᔨᖅᓱᖅᑕ ᐊᑦᑕᕐᓇᙱᑦᑐᒃᑯᑦ ᓱᓐᓂᐅᒪᙱᓪᓗᓂᓗ ᐃᓕᓐᓂᐊᕇᕈᓯᐊᒧ ᐊᐃᑦᑑᑎ 

 

1. ᐱᔾᔪᑎᖓ 

ᐅᔾᔨᖅᓱᖅᑕ ᐊᑦᑕᕐᓇᙱᑦᑐᒃᑯᑦ ᐋᖓᔮᙱᓪᓗᓂᓗ ᐃᓱᓕᑦᑎᓂᖕᒧᑦ ᐊᐃᑦᑑᑏᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑮᓇᐅᔭᑎᒍ ᐃᑲᔪᖃᑦᑕᕐᐳᑦ ᐃᓱᓕᑦᑎᓕᕐᑐᓄ ᐃᓕᓐᓂᐊᕐᑎᓄ ᓄᓇᕗᒻᒥ 
ᐱᕚᓪᓕᕐᑎᑦᑎᓇᓱᒃᖢᑎᒃ ᐃᒥᐊᓗᖃᙱᑦᑐᒥ ᐊᒻᒪᓗ ᓱᕐᕋᖕᓇᖅᑐᖃᙱᑦᑐᒥ, “ᐊᑦᑕᕐᓇᙱᑦᑐᒃᑯ ᐋᖓᔮᖏᓪᓗᓂᓗ’ 
ᐃᓱᓕᑦᑎᓂᖕᒧᑦ ᖁᕕᐊᓲᑎᖃᕐᓂᖕᒥᑦ. 

2. ᐱᔪᓐᓇᖅᑎᑕᐅᒐᔭᖅᑐᑦ  

ᑐᓂᔭᐅᔪᓐᓇᕐᑐᑦ ᐊᐃᑦᑑᑎᒥ ᓄᓇᕗᒻᒥᑦ ᖁᑦᑎᓛᓂ ᐃᓕᓐᓂᐊᕐᕕᑦ ᐊᒻᒪᓗ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐃᓕᓐᓂᐊᕐᑎᓄᑦ 
ᑲᑎᒪᔨᖏᑦ.  

3. ᐊᑭᓕᖅᑕᐅᔪᓐᓇᖅᑐᑦ   

ᐊᑭᓕᕐᑕᐅᔪᓐᓇᕐᑐᐃᑦ ᑕᐃᒃᑯᐊ ᐊᒃᑐᐊᔪᑦ ᐃᒥᐊᓗᖃᙱᑦᑐᒥ ᓱᕐᕋᖕᓇᖅᑐᖃᙱᑦᑐᒥᓪᓗ “ᐊᑦᑕᓇᙱᑦᑐᒃᑯᑦ ᐋᖓᔮᖏᓪᓗᓂᓗ” 
ᐃᓱᓕᑦᑎᓂᕐᒧᑦ ᖁᕕᐊᓲᑎᓕᖕᓂᑦ ᓄᓇᕗᒻᒥᑦ ᖁᑦᑎᓛᓂ ᐃᓕᓐᓂᐊᕐᕖᑦ ᐅᕝᕙᓘᓐᓃᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᑦ ᐃᓱᓕᑦᑎᓕᕐᑐᑦ 
ᐃᓕᓐᓂᐊᕐᑐᑦ. ᐱᔪᓐᓇᕐᑐᐃ ᐱᓕᕆᐊᒃᓴᐃᑦ ᐱᓕᕆᐊᖑᔪᓪᓘᓐᓃᑦ ᑐᓴᕐᑎᑦᑎᕙᒃᐳᑦ ᑐᑭᓯᐅᒪᑎᑦᑎᓪᓗᑎᒃᓘᓐᓃᑦ ᓇᓕᒧᑦᑐᑦ 
ᐅᕝᕙᓘᓐᓃᑦ ᐱᕚᓪᓕᕐᑎᑦᑎᓲᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦᑕ ᐅᔾᔨᖅᓱᖅᑕ/Let’s Be 
Aware ᓴᖅᑭᔮᕐᑎᑦᑎᓃᑦ ᐱᔾᔪᑎᖃᕐᖢᓂ ᐃᓱᓕᑦᑎᓂᖕᓂᑦ, ᐱᓗᕆᐊᒃᓴᓂᓪᓘᓐᓃᑦ ᑲᔪᖏᖅᓴᐃᔪᖅ ᐃᒥᐊᓗᖃᙱᓪᓗᓂ 
ᓱᕐᕋᖕᓇᕐᑐᖃᙱᓪᓗᓂᓗ ᖁᕕᐊᓲᑎᖃᕐᓂᖕᒥᑦ. ᐆᒃᑑᑎᐅᔪᓐᓇᕐᑐᐃᑦ ᐅᑯᐊ: 

o ᓂᕿᓂ ᐱᖁᑎᓂᓪᓗ ᐃᓱᓕᑦᑎᔪᓄᑦ ᖁᕕᐊᓲᑎᖃᕈᑎᒃᓴᓂᑦ; 

o ᐃᓚᒃᓴᓪᓗ ᐱᖁᑎᓪᓗ ᐃᓄᒃᑎᑐ ᐱᙳᐊᕐᓂᐊᕐᓗᑎᒃ ᐅᕝᕙᓘᓐᓃᑦ ᐊᓯᖏᓐᓂᑦ ᐱᙳᐊᕐᓃᑦ ᐃᓱᓕᑦᑎᔪᓄ 
ᖁᕕᐊᓲᑎᖃᕈᑎᓄ; 

o ᐃᓚᒃᓴᓪᓗ ᐱᖁᑎᓪᓗ ᐊᓃᕐᓗᑎᒃ ᓄᓇᐃᓐᓇᒥ ᖁᕕᐊᓲᑎᖃᕐᓗᑎᒃ ᐃᓱᓕᑦᑎᓂᖕᒥᑦ; 

o ᓵᓚᒃᓴᐅᓯᐊᒃᓴᑦ ᐃᑲᔪᕐᑐᐃᓗᑎᒃ ᑐᓐᓂᖅᑯᓯᐊᒃᓴᓂ ᖁᕕᐊᓲᑎᖃᕐᓂᕐᒧᑦ ᐃᓱᓕᑦᑎᔪᓂ ᐃᓕᓐᓂᐊᕐᑎᑦ; 

ᑕᐃᒪᓕ ᑭᓱᓪᓚᕆᖕᒥᑦ ᖁᑦᑎᓛᓂ ᐃᓕᓐᓂᐊᕐᑎᑦ ᐃᓱᓕᑦᑎᓂᖕᒧᑦ ᖁᕕᐊᓲᑎᖃᙱᑉᐸᑕ ᖃᖓᑐᐃᓐᓇ ᐊᕐᕌᒍᒥᑦ, ᑮᓇᐅᔭᑦ 
ᐊᑐᕐᑕᐅᔪᓐᓇᕐᒥᔪᑦ ᐊᔾᔨᐸᓗᐊᓂ ᐃᓕᓐᓂᐊᕐᕕᖕᒥᑦ ᖁᕕᐊᓲᑎᖃᕐᓗᑎᒃ ᐊᖏᕐᑕᐅᓗᑎᒃ ᑐᑭᒧᐊᒃᑎᑦᑎᔨᒧ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ. 

4. ᐊᔪᖅᑎᑕᐅᔪᑦ ᐱᓕᕆᐊᖑᕙᒃᑐᑦ 

ᑮᓇᐅᔭᖅᑖᕈᓯᐊᑦ ᐊᑐᕐᑕᐅᔭᕆᐊᖃᙱᑦᑐᑦ ᐅᑯᓄᖓ: 

o ᑮᓇᐅᔾᔭᒃᓵᑦ ᐊᑭᖏᓐᓄᑦ 

o ᐃᑲᔪᕐᑐᕐᓗᒋ ᑐᓴᒐᒃᓴᑦ ᓇᓕᒧᙱᑦᑐᑦ ᐅᔾᔨᖅᓱᖅᑕ/Lets Be Aware ᓴᖅᑭᔮᕐᑎᑕᐅᕙᖕᓂᖏᑦ ᐅᕝᕙᓘᓐᓂᑦ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᓂᕐᓴᒥ ᐱᓕᕆᐊᖓᓂ ᐱᓕᕆᐊᒃᓴᖏᓐᓂᓪᓗ. 

ᑐᑭᒧᐊᒃᑎᑦᑎᔨ ᖃᐅᔨᓂᐊᕐᐳᖅ ᐱᔭᐅᔪᓐᓇᕐᑐᓂ ᐃᓚᒋᔭᐅᓗᓂ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ 
ᑲᑎᒪᔨᖏᑦᑕ ᕿᒥᕐᕈᓂᖏᓐᓂᑦ. 

5. ᑐᑦᓯᕋᐅᑏᑦ ᑲᒪᒋᔭᐅᔾᔪᓯᖏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓴᖅᑭᑎᓂᐊᕐᐳᑦ ᑐᒃᓯᕋᐅᑎᑖᕈᒪᓗᑎᒃ ᓯᕗᓂᐊᓂ 
ᑮᓇᐅᔭᓕᕆᓚᐅᙱᓐᓂᖏᓐᓂᑦ. ᑐᒃᓯᕋᕐᓇᓕᕈᓂ ᑐᑭᓯᐅᒪᔭᒃᓴᖃᕐᓂᐊᕐᑐᖅ ᐅᔾᔨᖅᓱᖅᑕ ᐊᑦᑕᕐᓇᙱᑦᑐᒃᑯᑦ ᓱᓐᓂᐅᒪᙱᓪᓗᓂᓗ 
ᐃᓕᓐᓂᐊᕇᕈᓯᐊᒧ ᐊᐃᑦᑑᑎ ᐊᒻᒪᓗ ᐊᑐᕆᐊᓕᖏᑦ ᐃᓱᓕᕝᕕᒃᓴᖏᓐᓂᓪᓗ. ᐱᓕᕆᖃᑎᖃᕐᓗᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂᑦ 
ᐊᒻᒪᓗ/ᐅᕝᕙᓗᓃᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ 
ᓯᕗᒧᐊᑐᐃᓐᓇᕈᓐᓇᕐᑐᑦ ᑐᒃᓯᕋᐅᑎᓕᕆᓂᖅ ᑐᓐᓂᖅᑯᓯᕐᓯᓗᑎᒃᓗ ᐊᐃᑦᑑᑎᒥ ᑕᒪᐃᓐᓄ ᐃᓱᓕᑦᑎᓕᕐᑐᓄ ᐃᓕᓐᓂᐊᕐᑐᓄ 
ᓄᓇᕗᒻᒥᑦ.  

ᐱᐊᓂᒃᓯᒪᔪᒥ ᑐᒃᓯᕋᐅᑎᒥ ᓇᒃᓯᐅᔾᔨᔭᕆᐊᓕᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ 
ᑎᑎᕋᕐᓯᒪᓗᓂ ᖃᓄᖅ ᐊᑐᕐᓂᐊᕐᓂᖓᓂ ᐊᐃᑦᑑᑏᑦ ᑮᓇᐅᔭᑦ ᓇᓗᓇᐃᔭᐃᓗᓂᓗ ᖃᓄᐃᓕᐅᕈᑕᐅᔪᓐᓇᕐᑐᑦ ᑐᕌᖓᓗᐊᕐᓂᐊᕐᑐᑦ 
ᐱᕚᓪᓕᕐᑎᑦᑎᓂᖕᒥᑦ ᐊᒥᐊᓗᖃᙱᑦᑐᒥ ᓱᕐᕋᖕᓇᖅᑐᖃᙱᑦᑐᒥᓪᓗ “ᐊᑦᑕᕐᓇᙱᑦᑐᒃᑯ ᐋᖓᔮᖏᓪᓗᓂ” ᐃᓱᓕᑦᑎᓂᖕᒧᑦ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᖁᕕᐊᓲᑎᖃᕐᓂᖕᒥᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓯᔪᓐᓇᕐᐳᑦ ᐊᑐᒐᒃᓴᒥ 
ᑐᒃᓯᕋᕐᑐᓄ ᐃᑲᔫᑎᓂᐊᕐᑐᒥ ᓇᒃᓯᐅᑎᔭᖏᓐᓄᑦ. 

6. ᓵᑕᐅᔪᓐᓇᕐᓂᖅ 

ᑐᒃᓯᕋᕐᑐᑦ ᓇᒃᓯᐅᔾᔨᔭᕆᐊᖃᕐᓂᐊᕐᑐᑦ ᑭᖑᓪᓕᖅᐹᒥ ᖃᓄᐃᓕᐅᖕᓂᖕᒧᑦ ᐅᓂᒃᑳᓂ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᖃᓄᖅ ᐊᑐᓚᐅᕐᒪᖔᒍ ᑮᓇᐅᔭᖅ ᐃᑲᔪᖅᑐᐃᓂᐊᕐᑎᓪᓗᒋ ᐊᑦᑕᕐᓇᙱᑦᑐᒃᑯᑦ 
ᓱᓐᓂᐅᒪᙱᓪᓗᓂᓗ ᐃᓱᓕᑦᑎᓂᖕᒧᑦ ᑐᓴᒐᒃᓴᓂ ᐅᕝᕙᓘᓐᓃᑦ ᖃᓄᐃᓕᐅᒐᒃᓴᓂᑦ, ᓇᓗᓇᐃᔭᕐᓯᒪᓗᓂᓗ ᓲᕐᓗ ᐅᓪᓗᖓ ᐊᒻᒪᓗ 
ᓇᒥ ᖃᓄᐃᓕᐅᕐᓂᐊᕐᑐᓂᑦ, ᐊᒥᓲᓂᖏᑦ ᐃᓱᓕᑦᑎᔪᑦ ᐃᓚᐅᓚᐅᕐᑐᑦ, ᐊᒻᒪᓗ ᖃᓄᐃᑦᑐᓂ ᐊᑭᓂᑦ ᐃᑲᔪᕐᑐᕐᑕᐅᔪᑦ. ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓯᒪᕗᖅ ᐱᔪᓐᓇᐅᒻᒥᒃ ᑲᔪᓯᑎᑦᑎᔪᓐᓇᕐᓗᑎᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ 
ᓇᓕᐊᖕᓄᑐᐃᓐᓇᖅ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᔪᒧᑦ ᐊᐃᑦᑑᑕᐅᔪᒃᑯᑦ ᑐᓐᓂᖅᑯᑕᐅᔪᒃᑯᓪᓘᓐᓃᑦ ᐱᓕᕆᐊᖑᕙᒃᑐᒃᑯᑦ.  

7. ᐊᑭᖓ 

ᐃᓱᓕᑦᑎᓕᕐᑐᐃ ᐃᓕᓐᓂᐊᕐᑎ ᐱᔪᓐᓇᕐᑐᑦ $2,500−ᒧᑦ ᑎᑭᓪᓗᒍ ᐅᔾᔨᖅᓱᖅᑕ ᐊᑦᑕᕐᓇᙱᑦᑐᒃᑯᑦ ᓱᓐᓂᐅᒪᙱᓪᓗᓂᓗ 
ᐃᓕᓐᓂᐊᕇᕈᓯᐊᒧ ᐊᐃᑦᑑᑎᒃᑯᑦ. 

ᐊᐃᑦᑑᑏᑦ ᐃᓱᒪᖅᑖᐅᕗᑦ, ᒪᓕᑐᐃᓐᓇᕆᐊᖃᕐᖢᑎᒃᓗ ᐃᓚᖓᓂ ᐊᑭᐊᓂ ᑮᓇᐅᔭᑦ ᐊᑐᐃᓐᓇᐅᔪᑦ ᐆᒧᖓ 
ᑮᓇᐅᔭᖃᕐᑎᑕᐅᔾᔪᑎᒧᑦ. ᑲᑎᓪᓗᒋᑦ ᑕᒪᖕᒥᒃ ᐊᐃᑦᑑᑎᑦ ᐃᑲᔫᑎᓪᓗ ᐅᖓᑖᓅᕈᓐᓇᙱᓚᑦ ᑮᓇᐅᔭᖅᑐᕈᑎᒃᓴᑦ ᐊᖏᕐᑕᐅᓯᒪᔪᑦ 
ᑮᓇᐅᔭᓕᕆᓂᖕᒧᑦ ᑲᑎᒪᔨᓄᑦ.  

8. ᐊᑭᓕᐅᑏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᑭᓖᓂᐊᕐᑐᑦ ᑐᓂᔭᐅᔪᓂ ᐊᑕᐅᓯᐊᕐᓗᒍ ᕿᓚᒻᒥᐅᔪᒃᑯᑦ. 

9. ᐃᓱᓕᕝᕕᑦᓴᓕᒃ 

ᐊᐃᑦᑑᑎᑦ ᐊᑕᐅᓯᐊᖅᑕᐅᑐᐃᓐᓇᖅᐸᒃᑐᑦ, ᐅᓂᒃᑳᓕᐅᕆᐊᖃᕐᓂᖓ ᐱᒋᐊᓲᖅ ᐊᐃᕐᕆᓕ 1−ᒥ ᒫᔾᔨ 31−ᒧᑦ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂᑦ. 

ᐅᐃᒍᖓ C  

ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᖅᑐᓕᕆᔨᒃᑯᓪᓗ ᐊᐃᑦᑑᑎᑦ 

 

1. ᐱᔾᔪᑎᖓ 

ᐅᔾᔨᖅᓱᖅᑕ ᓄᓇᓕᖕᓂ ᐋᓐᓂᐊᖃᕐᓇᙱᑦᑐᓕᕆᓂᖅ ᐃᓅᓯᖃᑦᑎᐊᖕᓂᖕᒧᓪᓗ ᐊᐃᑦᑑᑎᑎᒍᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᑮᓇᐅᔭᑎᒍ ᐃᑲᔪᖃᑦᑕᕐᐳᑦ ᐋᓐᓂᐊᖃᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᖕᓂᖕᒧᓪᓗ 
ᑲᑎᒪᔨᕋᓛᖏᓐᓄ ᐅᕝᕙᓘᓐᓃᑦ ᐊᔾᔨᐸᓗᖏᑦ ᓄᓇᓕᖕᓃᑦᑐᑦ ᑲᑎᙵᔪᑦ ᓄᓇᕗᒻᒥᑦ ᐃᑲᔪᕋᓱᒃᖢᑎᒃ ᐱᕚᓪᓕᕐᑎᑦᑎᓂᖕᓂᑦ 
ᑐᓴᐅᒪᑦᑎᐊᕐᓂᒃᑯᑦ ᓂᕈᐊᕐᓂᖅ ᐃᒥᐊᓗᑦᑎᐊᕐᓂᖕᒥ ᓱᕐᕋᖕᓇᖅᑐᕐᑐᑦᑎᐊᕐᓂᖕᒥᓪᓗ ᓄᓇᓕᖏᓐᓂᑦ.  
 
2. ᐱᔪᓐᓇᖅᑎᑕᐅᒐᔭᖅᑐᑦ  

ᑐᓂᔭᐅᔪᓐᓇᕐᑐᑦ ᐆᒥᖓ ᐊᐃᑦᑑᑎᒥᑦ ᓄᓇᓕᖕᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᓂᖕᒧᓪᓗ ᑲᑎᒪᔨᕋᓛᖏᑦ (ᐊᑕᐅᓯᖅ 
ᓄᓇᓕᖕᓄᑦ). ᓄᓇᓖᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᖕᓂᖕᒧᓪᓗ ᐱᖃᙱᑦᑐᐃᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 
ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓕᕆᖃᑎᖃᕐᓂᐊᕐᐳᑦ ᕼᐋᒻᒪᓚᓂᑦ ᓇᓗᓇᐃᕐᓯᓂᐊᕐᓗᑎᒃ ᐊᔾᔨᐸᓗᐊᓂ ᑲᑎᒪᔨᕋᒫᓂᑦ. 

3. ᐊᔪᖅᑎᑕᐅᙱᑦᑐᑦ ᐱᓕᕆᐊᖑᕙᒃᑐᑦ   

ᐊᔪᖅᑎᑕᐅᙱᑦᑐᖅ ᐱᓕᕆᐊᒃᓴᑦ ᖃᓄᐃᓕᐅᒐᒃᓴᐃᑦ ᐃᒪᐃᓐᓂᐊᕐᑐᑦ: 

o ᐃᑲᔪᕐᓗᑎᒃ ᓴᖅᑭᑕᐅᓂᖓᓂ ᐊᒻᒪᓗ/ᐅᕝᕙᓗᓃᑦ ᑦ ᐱᓕᕆᐊᕆᕙᓪᓕᐊᔪᒪᔭᖏᑦ, ᓴᖅᑭᔮᕐᑎᑕᐅᕙᒃᑐᑦ 
ᐱᓕᕆᐊᒃᓴᓪᓘᓐᓃᑦ ᐃᑲᔪᖅᑐᐃᔪᑦ ᑐᓴᐅᒪᑦᑎᐊᕐᓂᒃᑯᑦ ᓂᕈᐊᕐᐸᖕᓂᖅ ᐃᒥᑦᑎᐊᖃᑦᑕᕐᓂᖕᒧ 
ᓱᕐᕋᖕᓇᖅᑐᖃᑦᑕᑦᑎᐊᕐᓂᖕᒧᓪᓗ ᐃᓐᓇᕐᓄᑦ ᓄᓇᕗᒻᒥᑦ;  

o ᑐᕌᕐᓗᑎᒃ ᓴᖅᑭᑦᑎᓂᐊᕐᓗᑎᒃ ᓴᙱᒃᑎᒋᐊᕐᓗᒋᓪᓘᓐᓃᑦ ᓄᓇᓕᖕᓂᒃ ᐃᑲᔪᓲᑦ ᐊᒻᒪᓗ ᐱᓕᕆᐊᖃᕐᓂᑦ 
ᐱᔾᔪᑎᖃᓗᐊᕐᑐᑦ ᖃᓄᐃᑦᑕᐃᓕᒪᑎᑦᑎᓂᖕᒥᑦ ᐃᒥᐊᓗᖕᒧᑦ ᓱᕐᕋᖕᓇᖅᑐᓄᓪᓗ; 

o ᑲᔪᖏᖅᓴᐃᓗᑎᒃ ᓄᓇᓕᖕᒥᐅᓂ ᐃᓕᑦᑎᖁᓗᒋᑦ ᐱᕈᖅᓴᐃᓗᑎᒃᓗ ᐊᑕᐅᑦᑎᒃᑯᑦ; ᐊᒻᒪᓗ 

o ᓄᓇᕗᒻᒥ ᐊᐅᓚᓗᓂ. 

4. ᐊᔪᖅᑎᑕᐅᔪᑦ ᐱᓕᕆᐊᖑᕙᒃᑐᑦ 

ᑮᓇᐅᔭᖅᑖᕈᓯᐊᑦ ᐊᑐᕐᑕᐅᔭᕆᐊᖃᙱᑦᑐᑦ ᐅᑯᓄᖓ: 

o ᑮᓇᐅᔾᔭᒃᓵᑦ ᐊᑭᖏᓐᓄᑦ 

o ᐃᑲᔪᕐᑐᕐᓗᒋᖅ ᐊᐅᓚᑦᑎᓂᐅᔪᑦ ᐋᖅᑭᐅᒪᓂᖕᒧᓪᓗ ᐅᕝᕙᓘᓐᓃᑦ ᐊᑭᑐᔫᑎᓄᑦ ᐊᑭᖏᑦ ᐃᓂᒃᓴᒧ ᐊᐅᓚᓐᓂᐊᕐᓗᒋᑦ 
ᐱᓕᕆᐊᒃᓴᑦ ᐱᒋᐊᕐᑕᐅᔪᒪᔪᓪᓘᓐᓃᑦ; ᐊᒻᒪᓗ 

o ᐃᑲᔪᕐᑐᕐᓗᒋ ᑐᓴᒐᒃᓴᑦ ᓇᓕᒧᙱᑦᑐᑦ ᐅᔾᔨᖅᓱᖅᑕ/Lets Be Aware ᓴᖅᑭᔮᕐᑎᑕᐅᕙᖕᓂᖏᑦ ᐅᕝᕙᓘᓐᓂᑦ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᖏᓂᕐᓴᒥ ᐱᓕᕆᐊᖓᓂ ᐱᓕᕆᐊᒃᓴᖏᓐᓂᓪᓗ.  

5. ᑐᑦᓯᕋᐅᑏᑦ ᑲᒪᒋᔭᐅᔾᔪᓯᖏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᓴᖅᑭᑎᓂᐊᕐᐳᑦ ᑐᒃᓯᕋᐅᑎᑖᕈᒪᓗᑎᒃ ᓯᕗᓂᐊᓂ 
ᑮᓇᐅᔭᓕᕆᓚᐅᙱᓐᓂᖏᓐᓂᑦ. ᓴᖅᑭᑕᐅᔪᖅ ᐃᓚᖃᕐᓂᐊᕐᑐᖅ ᑐᓴᐅᒪᔭᒃᓴᓂ ᐅᔾᔨᖅᓱᖅᑕ ᐃᓄᓐᓅᖓᔪᓄᑦ ᑲᒪᒋᔭᖃᕐᓂᖅ 
ᐱᓕᕆᐊᖑᕙᓪᓕᐊᔪᒪᔪᑦ ᐃᑲᔫᑎᑦ ᐊᒻᒪᓗ ᑐᒃᓯᕋᐅᑎᓕᕆᓂᖏᓐᓂᑦ, ᐃᓚᐅᓪᓗᓂ ᓇᒃᓯᐅᑎᔭᕆᐊᓖᑦ ᐃᓱᓕᕝᕕᒃᓴᓪᓗ. 
ᐱᓕᕆᖃᑎᖃᕐᓗᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ, ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ 
ᓯᕗᒧᐊᑐᐃᓐᓇᕈᓐᓇᕐᑐᑦ ᑐᒃᓯᕋᐅᑎᓕᕆᓂᖅ ᑐᓐᓂᖅᑯᓯᕐᓯᓗᑎᒃᓗ ᐊᐃᑦᑑᑎᒥ ᑕᒪᐃᓐᓄ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓅᓯᖃᑦᑎᐊᖕᓂᖕᒧᓪᓗ ᑲᑎᒪᔨᖏᓐᓄᑦ ᓄᓇᕗᒻᒥᑦ. 

ᐱᐊᓂᒃᓯᒪᔪᒥ ᑐᒃᓯᕋᐅᑎᒥ ᓇᒃᓯᐅᔾᔨᔭᕆᐊᓕᑦ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ 
ᑎᑎᕋᕐᓯᒪᓗᓂ ᖃᓄᖅ ᐊᑐᕐᓂᐊᕐᓂᖓᓂ ᐊᐃᑦᑑᑏᑦ ᑮᓇᐅᔭᑦ ᓇᓗᓇᐃᔭᐃᓗᓂᓗ ᖃᓄᐃᓕᐅᕈᑕᐅᔪᓐᓇᕐᑐᑦ ᑐᕌᖓᓗᐊᕐᓂᐊᕐᑐᑦ 
ᐱᕚᓪᓕᕐᑎᑦᑎᓂᖕᒥᑦ ᑲᔪᖏᖅᓴᐃᓂᖕᒥᓪᓗ ᑐᓴᐅᒪᑦᑎᐊᕐᓂᒃᑯᑦ ᓂᕈᐊᖕᓂᖕᒥ ᐃᒥᐊᓗᑦᑎᐊᕐᓂᖕᒧᑦ ᓱᕐᕋᖕᓇᖅᑐᑦᑎᐊᕐᓂᖕᒧᓪᓗ 
ᐃᓐᓇᕐᓄᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐋᖅᑭᒃᓯᔪᓐᓇᕐᐳᑦ ᐊᑐᒐᒃᓴᒥ ᑐᒃᓯᕋᕐᑐᓄ 
ᐃᑲᔫᑎᓂᐊᕐᑐᒥ ᓇᒃᓯᐅᑎᔭᖏᓐᓄᑦ. 

6. ᓵᑕᐅᔪᓐᓇᕐᓂᖅ 

ᑐᓂᔭᐅᔪᑦ ᓇᒃᓯᐅᔾᔨᔭᕆᐊᖃᕐᓂᐊᕐᑐᑦ ᑭᖑᓪᓕᖅᐹᒥ ᖃᓄᐃᓕᐅᖕᓂᖕᒧᑦ ᐅᓂᒃᑳᓂ ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ 



   
 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ ᐊᒻᒪ  

ᓱᕐᕋᖕᓇᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ ᖃᓄᖅ ᐊᑐᓚᐅᕐᒪᖔᒍ ᑮᓇᐅᔭᖅ ᓲᓪᓗ ᐅᓪᓗᖓ ᐊᒻᒪᓗ ᓇᒥ ᖃᓄᐃᓕᐅᕐᓂᐊᕐᑐᓂᑦ, 
ᐊᒥᓲᓂᖏᑦ ᐃᓚᐅᓚᐅᕐᑐᑦ, ᐊᒻᒪᓗ ᖃᓄᐃᑦᑐᓂ ᐊᑭᓂᑦ ᐃᑲᔪᕐᑐᕐᑕᐅᔪᑦ. ᐱᔪᓐᓇᕐᑎᑕᐅᒃᐸᑕ ᑭᓯᐊᓂ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓂᑦ, ᑐᓂᔭᐅᔪᑦ ᐅᓂᒃᑳᓕᐅᕆᐊᓕᑦ ᐃᓛᒃᑰᖓᔪᓂ ᑕᒪᐃᓐᓄᑦ 
ᐊᐃᑦᑑᑎᑖᕆᔭᖏᓐᓄᑦ. ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐱᓯᒪᕗᖅ ᐱᔪᓐᓇᐅᒻᒥᒃ 
ᑲᔪᓯᑎᑦᑎᔪᓐᓇᕐᓗᑎᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ ᓇᓕᐊᖕᓄᑐᐃᓐᓇᖅ ᐱᓕᕆᐊᖑᔪᒧᑦ ᑮᓇᐅᔭᖃᖅᑎᑕᐅᔪᒧᑦ ᐊᐃᑦᑑᑕᐅᔪᒃᑯᑦ 
ᑐᓐᓂᖅᑯᑕᐅᔪᒃᑯᓪᓘᓐᓃᑦ ᐱᓕᕆᐊᖑᕙᒃᑐᒃᑯᑦ.  

7. ᐊᑭᖓ 

ᑐᓂᔭᐅᔪᓕᒫᑦ (ᓄᓇᓕᖕᓂᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᕐᓂᖕᒧᓪᓗ ᑲᑎᒪᔨᕋᓛᑦ ᐅᕝᕙᓘᓐᓃᑦ ᐊᔾᔨᐸᓗᖏᑦ 
ᕼᐋᒻᒪᓚᑦᑯᓐᓂᑦ ᐃᑲᔪᖅᓱᖅᑕᐅᔪᑦ ᑲᑐᔾᔨᖃᑎᒌᑦ) ᑐᓂᔭᐅᔪᓐᓇᕐᑐᑦ ᑎᑭᓪᓗᒍ $5,000−ᓂᑦ ᐅᔾᔨᖅᓱᖅᑕ ᓄᓇᓕᖕᓂᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓅᓯᖃᑦᑎᐊᕐᓂᖕᒧᓪᓗ ᐊᐃᑦᑐᑎᑎᒍ. 

ᑐᓂᔭᐅᔪᑦ ᐱᓇᔭᙱᑦᑐᖅ ᐆᒥᖓ ᐃᑲᔫᑎᒥ ᐊᒥᓱᐊᕐᓗᓂ ᐊᑕᐅᓯᖕᒥᑦ ᑮᓇᐅᔭᓕᕆᓕᕐᑎᓪᓗᒋᑦ. ᐊᐃᑦᑑᑏᑦ ᐃᓱᒪᖅᑖᐅᕗᑦ, 
ᒪᓕᑐᐃᓐᓇᕆᐊᖃᕐᖢᑎᒃᓗ ᐃᓚᖓᓂ ᐊᑭᐊᓂ ᑮᓇᐅᔭᑦ ᐊᑐᐃᓐᓇᐅᔪᑦ ᐆᒧᖓ ᑮᓇᐅᔭᖃᕐᑎᑕᐅᔾᔪᑎᒧᑦ. ᑲᑎᓪᓗᒋᑦ ᑕᒪᖕᒥᒃ 
ᐊᐃᑦᑑᑎᑦ ᐃᑲᔫᑎᓪᓗ ᐅᖓᑖᓅᕈᓐᓇᙱᓚᑦ ᑮᓇᐅᔭᖅᑐᕈᑎᒃᓴᑦ ᐊᖏᕐᑕᐅᓯᒪᔪᑦ ᑮᓇᐅᔭᓕᕆᓂᖕᒧᑦ ᑲᑎᒪᔨᓄᑦ.  

8. ᐊᑭᓕᐅᑏᑦ 

ᓄᓇᕗᒻᒥᑦ ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ ᐊᑭᓖᓂᐊᕐᑐᑦ ᑐᓂᔭᐅᔪᓂ ᐊᑕᐅᓯᐊᕐᓗᒍ ᕿᓚᒻᒥᐅᔪᒃᑯᑦ. 

9. ᐃᓱᓕᕝᕕᑦᓴᓕᒃ 

ᐊᐃᑦᑑᑎᑦ ᐊᑕᐅᓯᐊᖅᑕᐅᑐᐃᓐᓇᖅᐸᒃᑐᑦ, ᐅᓂᒃᑳᓕᐅᕆᐊᖃᕐᓂᖓ ᐱᒋᐊᓲᖅ ᐊᐃᕐᕆᓕ 1−ᒥ ᒫᔾᔨ 31−ᒧᑦ ᑮᓇᐅᔭᓕᕆᓂᕐᒧᑦ 
ᐊᕐᕌᒍᖓᓂᑦ. 

 


